
ხორავას ქუჩის საქმე//მირზა სუბელიანი დაკავებულია
პროკურატურის ყოფილი მაღალჩინოსანი დანაშაულის შეუტყობინებლობის ბრალდებით აიყვანეს რამდენიმე საათიანი დაკითხვის შემდეგ დააკვეს შსს-ში.. ხორავას ქუჩაზე მომხდარი არასრულწლოვანთა მკვლელობის ერთ-ერთ ფიგურანტს, რომელსაც ზაზა სარალიძე მოწმეებზე ზეწოლასა და მტკიცებულებების განადგურებაში ადანაშაულებდა, ბრალი სსსკ-ს 376-ე მუხლით წაუყენეს, მაღალჩინოსანს   ედავებიან დანაშაულის შეუტყობინებლობას, რაც ითვალისწინებს ჯარიმას ან |თავისუფლები აღკვთას ორიდან 4 წლამდე.  
როგორც შსს-ში საგანგეობო ბრიფინგზე განმარტეს, სუბელიანის დაკავების მიზეზი და საფუძველი გახდა მისი ვიზიტი მისივე ნათესავების, კალანდიების საცხოვრებელ სახლში, ხორავას ქუჩაზე მომხდარი მკვლელობიდან რამდენიმე საათში. მირზა სუბელიანის აღნიშნული ვიზიტი ამსახველი ვიდეოკადრები სისხლის სამართლის საქმეში ისედაც იდო თვეების განმავლობაში.

ნათია მეზვრიშვილი: „ - მოწმეზე ზემოქმედების ბრალდებით სისხლის სამართლის კოდექსის 372-ე მუხლით დააკავეს 1973 წელს დაბადებული მერაბ მორჩაძე, ხოლო დანაშაულის შეიტყობინებლობისთვის  სსსკ-ს 376-ე მუხლით, დაკავებულია 1979 წელს დაკავებული მირზა სუბელიანი. გამოძიებით დადგინდა, რომ მერაბ მორჩაძემ, სასამართლოში ჩვენების შეცვლის მიზნით, გავლენა მოახდინა ბრალდებულ მ.კ.-ზე, რომელიც მკვლელობის ჩადენაში ამხელდა მერაბ მორჩაძის მეგობრის შვილს – ბრალდებულ გ.ჯ.-ს. მერაბ მორჩაძე არაერთხელ შეხვდა ძმებს – მ.კ.-ს და ლ.კ.-ს, ბრალდებულ გ. ჯ.-ს სასარგებლოდ ჩვენების შეცვლის მიზნით, გადასცა მათ გარკვეული თანხა და სანაცვლოდ მ.კ.-ს მოსთხოვა სასამართლოში ცრუ ჩვენების მიცემა, რომ თითქოს მ.კ.-ს დანაშაულის ჩადენის მომენტში გ.ჯ.-ს ხელში არ დაუნახავს მკვლელობის იარაღი. მერაბ მორჩაძე მ.კ.-ს ასევე დაპირდა სამართალდამცავ ორგანოებთან ჩვენების შეცვლით გამოწვეული შესაძლო პრობლემების მოგვარებას და საკუთარი კავშირების გამოყენებას საზოგადოებრივ აზრზე ზემოქმედებისთვის. შედეგად, 2018 წლის აპრილში სასამართლოში ჩვენების მიცემისას, გამოძიებაში მიცემული ჩვენებისგან განსხვავებით, მ.კ.-მ განაცხადა, რომ მკვლელობაში ბრალდებულ გ.ჯ.-ს ხელში დანაშაულის იაღარი, დანა არ დაუნახავს. რაც შეეხება მირზა სუბელიანს, გამოძიების ამ ეტაპზე დადგენილია, რომ 2017 წლის 1 დეკემბერს, მირზა სუბელიანი იმყოფებოდა ნათესავების, მკვლელობის საქმეში მოწმის და ბრალდებულის სტატუსის მქონე კალანდიების ოჯახში, სადაც ასევე იმყოფებოდა მკვლელობაში ბრალდებული გ.ჯ. საუბრისას მირზა სუბელიანისთვის ცნობილი გახდა ხორავას ქუჩაზე მომხდარი მკვლელობის და ამ მკვლელობაში მკვლელობაში გ.ჯ.-ს მონაწილეობის შესახებ, რაც მან არ შეატყობინა სამართალდამცავ ორგანოებს. აღნიშნული ფაქტთან დაკავშირებით შსს აგრძელებს საგამოძიებო მოქმედებების ჩატარებას. შინაგან საქმეთა სამინისტრო ასევე, ინტენსიურად მუშაობს პროცესის მონაწილეებზე ზემოქმედების და დანაშაულთან შესაძლო კავშირის მქონე სხვა პირების დასადგენად. კერძოდ, ამ ეტაპზე მიმდინარეობს ლევან სამხარაულის სახელობის სასამართლო ექსპერტიზის ეროვნული ბიუროს ექსპერტების, აგრეთვე, 51-ე სკოლის დირექტორის და საქმესთან დაკავშირებით ინფორმაციის მქონე სხვა პირების გამოკითხვა”.

მირზა სუბელიანი შსს-ში გამოკითხვაზე დილის 11 საათზე მივიდა,  ბოლო ერთი კვირის განმავლობაში,  უკვე მესამედ. დაკითხვის დაწყებიდან დაახლოებით 3 საათის შემდეგ სამინისტროში მისი ადვოკატი გამოიძახეს. ადვოკატების განცხადებით სუბელიანი ბრალს აღიარებს.
ინგა ჩალაური: „ - ამ ბრალდებას აღიარებს, მან გულწრფელად და სრულად ითანამშრომლა გამოძიებასთან. მან გასცა დეტალური ინფორმაცია, მე დეტალებში არ ჩავეძიები“.
მირზა სუბელიანი ხორავას ქუჩაზე მოზარდების მკვლელობის საქმეში ერთ-ერთი მთვარი ფიგურანტია. პროკურატურის ყოფილ მაღალჩინოსანს გარდაცვლილი დავით სარალიძის მამა და ადვოკატები მტკიცებულებების განადგურებასა და მოწმეებზე ზეწოლაში ადანაშაულებდნენ. 

„შაბათის კურიერის“ მიხედვით, „ალბათ სუბელიანის დაკავება აზრადაც არავის არ მოუვიდოდა ხელისუფლებაზე რომ არ ყოფილიყო ზეწოლა და კურირრს, რომ არ გაესაჯაროვებინა კადრები, რომლითაც დასტურდება პეკინის ქუჩაზე მკვლელობის საქმის მონაწილეებთან სუბელიანის მისვლა და მტკიცებულებების განადგურება. ეს კადრები პროკურატურის სეიფში ინახებოდა და საქმის მტკიცებულებებში გადამალული იყო... შსს მხოლოდ 7 თვის და  სასამართლოს განაჩენის შემდეგ დაადგინა, რომ მირზა სუბელიანმა დანაშაული დაფარა. ყოფილ მაღალჩინოსანს გამოძიება ხორავას ქუჩაზე მომხდარი მკვლელობის დღეს, ერთ-ერთი მოწმისა და ბრალდებულის სტატუსის მქონე კალანდიების ოჯახში მისვლას ედავება, სადაც გახარიას უწყების მტკიცებით მკვლელობაში ბრალდებული ერთ-ერთი არასრულწლოვანი იმყოფებოდა.“
ზაზა სარალიძე კვლავაც ითხოვს იმ პროკურორებისა და გამომძიებლების დასჯას, რომლებმაც საქმის ფალსიფიცირება მოახდინეს

ზაზა სარალიძე მოკლული დავით სარალიძის მამა,  თვეების განმავლობაში ითხოვდა მირზა სუბელიანის დაკავებას. ზაზა სარალიძე ითხოვს ასვე, იმ პროკურორებისა და გამომძიებლების დასჯას, რომლებმაც, მისი თქმით, მოახდინეს ამ საქმის ფალსიფიცირება. შესაბამისად, ზაზა სარალიძის მოთხოვნები კვლავ ძალაშია - ვინ მოკლა მისი შვილი,  ვინ მიაყენა სასიკვდილო ჭრილობები, ზაზა სარალიძე ითხოვს  პასუხს ამ კითხვა.     

ზაზა სარალიძე: „ - ძალიან კარგი ნაბიჯი გადადგა შსს-მ, რასაც 6 თვე ვიძახდი მე და როგორც იქნა, გონს მოვიდნენ. მაგრამ, როგორც ასეთი მხოლოდ შეუტყობინებლობის ბრალდება წაუყენეს, კი ბატონო, მაგასაც ამჯერად დავთანხმდები, რომ შეუტყობინებლობაა, როდესაც მკვლელს შეხვდა იქ და არ შეატყობინა. მაგრამ, თუ ამით შემოიფარგლებიან მარტო და ამის იქით ძიებას აღარ გააგრძელებენ, ძალიან დიდ შეცდომაა ეგ. ეს არის თამაში უკვე ჩემთვის. პლიუს იმასაც ვიტყვი, გუშინ დააკავეს ვიღაც მერაბ მორჩაძე, რომლის დაკავებითაც აპრავებენ მიხეილ კალანდიას შეცვლილ ჩვენებას, თითქოს მერაბ მორჩაძე ზეწოლას ახდენდა მიხეილ კალანდიაზე და ამით უნდათ მიხეილ კალანდიას ხელშეუხებლობა გამოუცხადონ. ძალიან ვთხოვ შინაგან საქმეთა მინისტრს, ნუ მეთამაშება. ამ სისულელე საკენკებს მე აღარ შევჭამ უკვე. 6 თვე ვუსმენდი მე მაგათ, 6 თვე ვაგროვებდი მე ინფორმაციებს, დეტალებში მივაწოდე იმ დღეს ინფორმაცია შს მინისტრს და პრემიერს და უკვე რომელი პირების დაკავებაც შეეძლოთ კანონმდებლობიდან გამომდინარე, უკვე დაკავებული უნდა ჰყავდეთ.  მაგრამ, დღის ბოლომდე კიდევ აქვთ დრო და ვნახოთ რა ნაბიჯებს გადადგამენ. აქციები ჩვეულებრივად გაგრძელდება სანამ ჩემი მოთხოვნები არ დაკმაყოფილდება. ჩემი მოთხოვნები ეს ილუზია კი არ არის, რომ ეს ასე უნდა მხოდეს, კონკრეტულ სიმართლეს რაც შეესაბამება, რაც დამალეს აბსოლუტურად. მირზა სუბელიანი დააკავეს შეუტყობინებლობისთვის, კარგით რა, სირცხვილია უკვე, რატომ  მეთამაშებიან ვეღარ ვხვდები“.  

მირზა სუბელიანის დაკავება პოლიტიკოსებმა შეაფასეს
ოპოზიციური პარტიების წარმომადგენლები, რომლებიც 10 ივნისს გეგმავენ რუსთაველის გამზირზე დაგეგმილ აქციაში მონაწილეობას, ამბობენ, რომ შსს-ს განცხადება მათ გეგმებს არ ცვლის. 
გიორგი ვაშაძე: „ - საზოგადოებრივმა პროტესტმა ხელისუფლებას უკან დახევა აიძულა და პირველი მცირედი შედეგი არის აქედან გამომდინარე, მაგრამ ისინი ცდილობენ, რომ ამ ადამიანებს მუხლები ისე შეუფარდონ, რომ ჯარიმით გამოიყვანონ. მე ვეთანხმები ზაზა სარალიძის განცხადებას, ეს არის თამაში, რომლითაც შვილმოკლულ მამას აწვალებენ და ვფიქრობ, რომ აუცილებელია ხვალ ბევრნი ვიყოთ რუსთაველზე.“ 

ნიკა მელია: „ - მირზა სუბელიანს ისეთი მუხლი წაუყენეს, სადაც საპატიმრო სასჯელი არ დამდგარა. რეალურად რა მოხდა? - რეალურად, მირზა სუბელიანი გაუშვეს შვებულებაში ცოტა ხნით, რომ მან არ გასცეს კითხვებზე პასუხი საზოგადოებას, ერთი მხრივ და მეორე მხრივ, თუნდაც, საგამოძიებო კომისიას, რომელიც პარლამენტში შექმნას და იმედი ჰქონდათ, რომ რამეს გამოიძიებდნენ. ეს ადამიანი გაანეიტრალეს. სად არის მკვლელი, დათუნა სარალიძე ვინ მოკლა? ერთი მკვლელიც კი არ არის დასჯილი, პასუხისგებაში მიცემულიც კი არ არის“.

სერგი კაპანაძე: „ - დღეს დილით მივმართეთ შინაგან საქმეთა სამინისტროს, უზრუნველეყო, რომ მირზა სუბელიანი არ ყოფილიყო მიმალული და ეთანამშრომლა კომისიასთან. დღეს გავიგეთ, რომ ის დაკავებულია შსს-ის მიერ. ეს არის სწორი მიმართულებით გადადგმული ნაბიჯი, თუმცა, ეს არ არის კვანძის ბოლომდე გახსნა და ეს არ არის ყველა კითხვაზე პასუხის მოძებნა. ამ კითხვებზე პასუხები ჯერ კიდევ არის საპოვნელი, მათ შორის იმ კუთხითაც, კიდევ სხვა რამე ხომ არ აქვს მას დაშავებული, მათ შორის, მაგალითად, გარკვეული სამხილების განადგურების ან რაღაცის შეცვლის კუთხით. აქედან გამომდინარე, საგამოძიებო კომისია ამ ყველა საკითხზე გააგრძელებს მუშაობას, მათ შორის შეცდება, რომ იმ კითხვებსა პასუხი გასცეს, რომელზეც ჯერჯერობით, თითქოს, გასცა შსს-მ. ასევე შეეცდება, რომ იპოვოს პასუხი ყველა სხვა კითხვაზე, რომელზეც ჯერ ნათელი არ არის მოფენილი.“
მამუკა მდინარაძე: „ - სახელმწიფო ყველა თავისი ქმედებითა და თითოეული ნაბიჯით ადასტურებს, რომ ჩვენს ქვეყანაში არ არსებობენ ხელშეუხებელი ადამიანები. მაშინ, როცა შესაბამისი პირობები და მტკიცებულებები იქნა მოძიებული  და საამისო პირობები შეიქმნა, რომ კონკრეტულ ადამიანს წარედგინოს ბრალი, სწორედ მაშინ მოხდა ამის გაკეთება შსს-ს მიერ. რეალურად, როგორც აღმოჩნდა, ჩვენ ინტენსიურ კონტაქტზე ვართ შინაგან საქმეთა სამინისტროსთან და მის ხელმძღვანელებთან. ერთ-ერთმა ბრალდებულმა ბოლო სხდომამდე სამი დღით ადრე მისცა ჩვენება გამოძიებას, შემდეგ ამ ჩვენების საფუძველზე დაიკითხნენ სხვა ადამიანებიც და შესაბამისად, ამის შემდეგ მოგროვებული მტკიცებულებების საფუძველზე დაკავებული იქნა დღეს მირზა სუბელიანი.“
ეკა ბესელია: „ - რაც შეეხება მუხლის კვალიფიკაციას, გამოძიების მიერ მოპოვებული გარემოებების მიხედვით საქმე კვალიფიცირებულია დანაშაულის შეუტყობინებლობის მუხლით. რას ნიშნავს იმას, რომ ამ მხრივ გაგრძელდება შესაბამისი საგამოძიებო მოქმედებები. მომავალში არ გამოირიცხება, თუ კი ამის მტკიცებულებები შეიქმნება და კანონი მისცემ შესაძლებლობას საგამოძიებო ორგანოებს  სხვა პირები გამოიკვეთოს და თუ გამოიკვეთება ასეთი პირები მიიღებენ შესაბამის გადაწყვეტილებას ან შესაძლებელია კვალიფიკაციის გადახედვაც.  ეს ყველაფერი დამოკიდებულია იმაზე, თუ კანონით რა მტკიცებულებები შეკრიბება.“
დავით სარალიძე 12 სადისტური ჭრილობითაა მოკლული - „შაბათის კურიერის“ ექსკლუზივი

„კურიერის“ მიერ მოპოვებული  სახელმწიფო ექსპერტიზის დასკვნით, დავით სარალიძეს 12 სადისტური ჭრილობა მიაყენეს, ლევან დადუნაშვილი  კი ორმა ჭრილობამ იმსხვერპლა. 
სიუჟეტში აღნიშნულია, რომ დასკვნა, რომლის გასაჯაროებაც მხარეებს პროკურატურამ აუკრძალა, მთავარი დოკუმენტია პროკურატურისთვისაც და გამოძიებისთვისაც.  დასკვნაში რამდენიმე გვერდი ეთმობა დავით სარალიძის ჭრილობების აღწერას. დოკუმენტში წერია, რომ „მჭრელი ნაწიბურის სიგრძე, ერთ შემთხვევაში არის 8,9 სმ. და მეორე შემთხვევაში არის 9,2სმ. და ჭრილობები, რომელიც ექსპერტებს აქვთ აღწერილი დავით სარალიძის სხეულზე და ლევან დადუნაშვილის სხეულზეც ბევრად აღემატება ამ მონაცემებს.“ 
სიუჟეტის მიხედვით,  ექსპერტები არ არიან კატეგორიულები,  ექსპერტები გამორიცხავენ კონკრეტული დანებით ამ ჭრილობების მიყენებას, თუმცა შემდეგ ისინი არ გამორიცხავენ, რომ შესაძლებელია  ჭრილობები  მიყენებული იყოს ან ამ დანებით ან სხვა რაიმე საგნებით ან საგნით. დოკუმენტი იძლევა ვარაუდის საფუძველს, რომ არ იყო მხოლოდ დანები გამოყენებული დავით სარალიძის შემთხვევაში, იქ იყო კიდევ სხვა საგნები, თუმცა სამხარაულის ექსპერტებმა სამწუხაროდ ვერ დაადგინეს, რა საგნები იყო გამოყენებული.
დოკუმენტი 26-გვერდიანია და მასში დეტალურად არის აღწერილი ყველა ის ჭრილობა, რომელიც 16 წლის მოზარდს ხორავას ქუჩის ფარდულში მიაყენეს. ექსპერტიზის დასკვნით 197სმ-ს და 162კგ. წონის მოზარდს 12 ჭრილობა ქონდა მიყენებული გულ-მკერდის, მუცლის და ბარძაყის მიდამოებში. ცხედრის დეტალური დათვალიერების შემდეგ ექსპერტებმა დაასკვნეს, რომ ყველა ჭრილობა მჩხვლეტავ-მჭრელი საგნით, ან საგნებით იყო მიყენებული. 
დასკვნაში აღწერილი მონაცემებით, „კურიერმა“  აღადგინა ზუსტი სურათი, თუ სად hქონდა დავით სარალიძეს ჭრილობები: გულ-მკერდის წინა ზედაპირზე მარჯვნივ, გულ-მკერდის წინა ზედაპირზე მარცხნივ, გულ-მკერდის მარცხენა გვერდით ზედაპირზე, გულ-მკერდის მარცხენა გვერდით ზედაპირზე, გულ-მკერდის მარჯვენა ზედაპირზე, მუცლის წინა ზედაპირზე, ქვედა მესამედი მარჯვნივ, მუცლის წინა ზედაპირზე ქვედა მესამედი მარჯვნივ, მუცლის წინა ზედაპირზე ქვედა ზედაპირზე მარჯვნივ, გულ-მკერდის უკანა ზედაპირზე მარჯვნივ და მარჯვენა ბარძაყის უკანა ზედაპირზე.
იმავე დასკვნაში წერია, რომ დავით სარალიძის ცხედარს სხვა სახის ზემოქმედების კვალიც ეტყობოდა. დავით სარალიძის გვამს გულ-მკერდისა და ქვედა მუცლის მიდამოებში ასევე აღენიშნებოდა დაზიანებები სისხლნაჟღენთების სახით, რომლებიც განვითარებული არიან რაიმე მკვრივი ბლაგვის საგნის, საგნების მოქმედების შედეგად.
ზაზა სარალიძე: „ - ერთის ავტორი არის გამოვლენილი მხოლოდ და მხოლოდ, რომელსაც მიუსაჯეს. დანარჩენი 11 ჭრილობის ავტორი მე კი ვიცი ვინც არის, მაგრამ მალავენ... გამორიცხულია. ვერ დააყენებდა [სასამართლო] სხვა განაჩენს იმიტომ, რომ 11 ჭრილობის ავტორი არ არსებობს ამ მასალებში. პროკურატურა ცდილობდა, რომ გადაებრალებინა მეორე ბრალდებულზე, რომელიც გაამართლეს ჩემი შვილის ნაწილში. აქ იყო ის დანა, რომ გაღუნეს სპეციალურად, სპეციალურად იყო ეს დანაც დაზიანებული, რომ ვეღარ მოხერხებულიყო ამ დანით იმ ჭრილობებზე განმეორებითი ექსპერტიზის ჩატარება და აღარ დადგენილიყო ზუსტად. ეს იყო უკვე გადაბრალდების მეთოდი მათი მხრიდან“.
გამოკვლევაზე წარდგენილი დანების და  მოზარდების სხეულზე არსებული ჭრილობების და ტანისამოსზე არსებული დაზიანებების შედარებისას სამხარაულის ექსპერტები კატეგორიულად ვერ წერენ, რომ სარალიძე და დადუნაშვილი ამ დანებით არიან მოკლულები. დასკვნაში წერია, რომ შესაძლოა ჭრილობები მოკლულებს რაიმე სხვა საგნით, ან საგნებით მიაყენეს. ლევან დადუნაშვილის და დავით სარალიძის სხეულზე არსებული დაზიანებების, ჭრილობების ხასიათის და პარამეტრების წარმოდგენილი დანების თვისებების, ხასიათისა და პარამეტრების გათვალისწინებით ექსპერტიზა გამორიცხავს ჭრილობა ნომერი ერთი ლევან დადუნაშვილის სხეულზე და ჭრილობების 1, 2, 11, 12 და 14 დავით სარალიძის სხეულზე განვითარების შესაძლებლობას დანა ნომერი ორის მოქმედების შედეგად. ექსპერტიზა არ გამორიცხავს ლევან დადუნაშვილის და დავით სარალიძის სხეულზე არსებული ჭრილობა ნომერი 2-ის ლევან დადუნაშვილის სხეულზე ჭრილობების 3,4,7,8,9.10,11-ის დავით სარალიძის სხეულზე განვითარების შესაძლებლობას დანა ნომერი ორის მოქმედების შედეგად, ან სხვა რაიმე საგნით, საგნებით, რომელსაც გააჩნია მზგავსი თვისებები, ხასიათი და პარამეტრები.
ექსპერტები წერენ, რომ არასრულწლოვნებისთვის ჭრილობები შესაძლოა მიეყენებინათ ამ დანით, რომელიც საქმეში მტკიცებულებად დევს, თუმცა ჩანაწერი არც ამ შემთხვევაშია კატეგორიული და სპეციალისტი, მხოლოდ ვარაუდს გამოთქვავს.
ლევან დადუნაშვილის და დავით სარალიძის სხეულზე არსებული ნაკვეთ-ნაჩხვლეტი ჭრილობები შესაძლებელია განვითარებული იყოს დანა ნომერი ერთის მოქმედების შედეგად, ან სხვა რაიმე საგნით დანა, დანებით, რომელსაც გააჩნია მსგავსი თვისებები, ხასიათი და პარამეტრები.
ზაზა სარალიძე: „ - არც გამორიცხავენ არც ადასტურებენ, რა ექსპერტია მაშინ ხომ? ამას ველოდებოდით 6 თვე? აზრი რა ქონდა? კითხვა დაუსვეს ექსპერტს გამორიცხავთ თუ არა სხვა იდენტური  დანების მოქმედებას, არ გამოვრიცხავო, აბა საიდან მეუბნება, რომ მარტო ეს ორი დანა იყო? პირდაპირ დაუსვეს კითხვა შესაძლებელია თუ არა, რომ ხუთი დანა შეიძლებოდა ამ ბავშვის სხეულზე გამოყენებულიყო შესაძლებელიაო? რა გამიკეთა მაგ დასკვნამ საერთოდ? არც არაფერი? რაც თვითონ უნდოდათ ზუსტად ის დაწერეს.“
მოკლული დავით სარალიძის მამა სახელმწიფო ექსპერტიზის დასკვნას არ ენდობა. მიაჩნია, რომ დოკუმენტზე ხელმომწერმა სპეციალისტებმა ბევრი დეტალი დამალეს. მუშაობის დასრულების შემდეგ კი გააფუჭეს ყველა ის მასალა, რომელსაც მოზარდების მკვლელობის საქმეზე რეალური სურათის აღდგენა შეეძლო. ზაზა სარალიძე ამბობს, რომ ხელოვნურად შექმნილი სირთულეების მიუხედავად საქმეში უფრო მეტი სიცხადე დამოუკიდებელი ექსპერტების დასკვნამ შეიტანა. მისი თქმით, მაია ნიკოლეიშვილმა აღწერა დაზიანებები, რომელიც საქმეში არსებული დანებისგან გამოწვეული არ არის და რომლებიც აჩენენ დასაბუთებულ ვარაუდს, რომ სარალიძის მკვლელობისას თანატოლებმა სხვა საგნებიც გამოიყენეს.
ზაზა სარალიძე: „ - ვერანაირად ვერ მივაღწიეთ იმას, როგორი ცდა არ ჩავატარეთ, რომ ეს სამკუთხედი ჭრილობა მიგვეღო დანით, მაგრამ დაუშვათ, რომ რაღაცნაირად დანამ დატოვა ეს სამკუთხედი ჭრილობა, ეს სამკუთხედი ჭრილობა რამოდენიმეჯერ მეორდება არა მარტო ჩემი შვილის ტანსაცმელზე, არამედ ლევანის ტანსაცმელზეც, ზუსტად იტდენტური. ერთხელ კარგი დაუშვათ შემთხვევით მოხდა, დანარჩენიც შემთხვევით მხოდა?  ფრთისებური  დაზიანება ლევანის ტანსაცმელზეც არის და ჩემი შვილის ტანსაცმელზეც არის, ეს აბსურდია უკვე. ზუსტად იდენტური ხომ არ არსებობს? იმ სამკუთხედ ჭრილობაზე პირდაპირ შემიძლია, რომ ვთქვა - იყიდება რაღაც ხანჯლები, რომელსაც პირამიდისებრი წვერი აქვს შესაძლებელია ის ყოფილიყო? შესაძლებელია ქლიბი ყოფილიყო წვერწათლილი. რაც შეეხება კანის ნიმუშებს, აღებული აქვთ ექსპერტებს. ისეთ ხსნარში არის შენახული, რომელმაც შეიცვალა პირვანდელი სახე და იქაც შეუძლებელია ექსპერტიზის ჩატარება. ექსპერტებმა აბსოლუტურად გაანადგურეს ყველაფერი. რატომ? ვინ დაავალა, რატომ გაანადგურეს? მე იმის ეჭვიც კი გამიჩნდა თქვენ რაც გიჭირავთ ხელში. ტექნიკურ შეცდომას დააბრალეს, 6 თვე წინ ელაგათ ყველაფერი. რა შეცდომაზეა ლაპარაკი? მე ვფიქრობ, რომ ეს დასკვნა საერთოდ პროკურორების დაწერილი იყო და უბრალოდ ამათმა ხელი მოაწერეს, არც წაუკითხიათ.“
შვილმოკლული მამის ეჭვებს აძლიერებს კიდევ ერთი გარემოება. სასამართლოს განაჩენით უკვე დადასტურდა, რომ დავით სარალიძეს სასიკვდილო ჭრილობები საქმეში არსებული დანებით მიყენებული არ აქვს. სახელმწიფო დასკვნაში მთავარ მტკიცებულებებს პირობითი ნომრები აქვს მინიჭებული. დანა ნომერი ერთი პოლიციამ მკვლელობის შემდეგ საგამოძიებო ექსპერტიმენტისას ამოიღო, დანა ნომერი ორი კი შემთხვევის ადგილიდან. 
ექსპერტების დასკვნით, დანა ნომერი ერთის სიგრძე გახსნილ მდგომარეობაში 21,2 სმ-ა საიდანაც მჭრელი ნაწიბური მხოლოდ 8,9 სმ-ს აღწევს. მცირედი განსხვავებაა დანა ნომერი 2-ის პარამეტრებში, მისი სიგრძე გახსნილ მდგომარეობაში 24,1 სმ-ა, მჭრელი ნაწიბური 9,2 სმ-ა.
დანების მჭრელი პირის სიგრძე და  ჭრილობების სიღრმე კი ერთმანეთს არ ემთხვევა. დასკვნით ირკვევა, რომ ჭრილობები უფრო ღრმაა, რაც აძლიერებს ეჭვს, რომ ამოღებული დანები მკვლელობის იარაღი არ არის. ეს გარემოება ზაზა სარალიძეს არწმუნებს, რომ მის შვილს ჭრილობები მინიმუმ სამმა მოზარდმა მიაყენა, საიდანაც სასიკვდილო დაზიანებების ავტორი ჯერ ისევ დაუდგენელია.
ზაზა სარალიძე:  „ - ამ დაზიანებების ავტორი ჩემი ინფორმაციით -  შესაძლებელია მეტიც იყოს, უბრალოდ, მე მეტი ინფორმაცია ვერ მოვიპოვე -  არის სამი ადამიანი. სამიდან ერთს მიუსაჯეს განზრახ სხეულის დაზიანება თუ რაღაც გადაუკვალიფიცირეს და ორი კი არის გარეთ. ვერ გეტყვით, რატომ მოუვიდათ იდეაში ასე დაჩეხვა ამ ბავშვის? ერთმა, რომ დაარტყა, ვითომ ამას პადერჟკა მისცეს და ამანაც დაარტყა, რა მოხდა? ჩემი შვილი, იცით თქვენ, ტანად დიდი იყო, ძლიერი იყო, შერჩათ ეს ხელში და დაჩეხეს ბოლომდე. იქ ჩემი შვილის ძმაკაცები იყვნენ, ვინმე მიეხმარა, არავინ არ მიხმარებია? ვიცი, არ ვიცი? ამ კითხვას დღემდე ვუსვავ ჩემს თავს. მაგას, რომ თავი დავანებოთ სისხლისგან იცლებოდა ორივე ბავშვი და გაიქცა სულ ყველა, ამათი პასუხისმგებლობაც არ არის დაყენებული, განსაცდელში მიტოვება პირდაპირ უწერიათ კანონში, ამ 6 თვეში მასწავლეს მეც ეს კანონები, საეთოდ არ ვიცოდი და არ მქონდა შეხება კანონებთან. არასრულწლოვნები არიან და კიდევ, რომ არ მომედავონ, რომ არასრულწლოვნების კანონი დაარღვიეო, კოდექსი დაარღვიეო, კონკრეტულ გვარებს არ ვასახელებ, კალანდიას პირდაპირ ვასახელებ, რადგან ის ჩემი შვილის მკვლელი არის, სრულწლოვანია და შემიძლია ღიად, რომ ვისაუბრო ამაზე... არ ვიცი ზუსტად რას ურტყავდა, არ თქვა რას ურტყავდა, მაგრამ ფაქტიურად იარაღიც ხომ აღარ არსებობს, გაქრა, დანა არა მგონია, რომ ყოფილიყო.“
ზაზა სარალიძე მიხეილ კალანდიას მიმართ პრეტენზიებს რამდენიმე თვეა გამოთქვამს, ეჭვების მეორე ადრესატის ვინაობას საჯაროდ არ ამბობს, რადგან ის ჯერ ისევ არასრულწლოვანია, მეორე მოზარდი, ვინც მისი ინფორმაციით, მისი შვილის მკვლელობაში მონაწილეობდა, საუსლიერო პირის შვილია. სარალიძე ამბობს, რომ ამის მტკიცებულება სასამართლოში თავად პროკურატურამ მიიტანა, თუმცა არასწორ დროს.
ზაზა სარალიძე: „ - ზუსტად ეს პიროვნება სასამართლოზე როდესაც დაკითხეს, შემხებლობა ქონდა თუ არა დავით სარალიძესთან? არ მქონია უშუალო შემხებლობა, უბრალოდ უკნიდან ვექაჩებოდი, რომ გადმომეწიაო და შემდეგ კითხვა დაუსვეს, შენს ტანსაცმელზე იყო ან სისხლის კვალი, ან სისხლის მაგვარი კვალიო? გამორიცხა, რომ არანაირი სისხლი არ ყოფილაო. დამთავრდა ამ ბავშვის დაკითხვა გაუშვეს დარბაზიდან და ამოიღო პროკურატურამ დეენემის დასკვნა, სადაც წერია, რომ ამ ბავშვის ტანსაცმელზე აღმოჩნდა ჩემი შვილის სისხლი დიდი რაოდენობით. ძალიან ბევრი კითხვა გამოიწვია ამ ბავშვმა, მაგრამ ამ მოწმეს უკან ხომ არ შემოაბრუნებდნენ, დამთავრებული იყო მისი დაკითხვა. ესეც სპეციალურად გააკეთა პროკურატურამ“.
ეს მოზარდი ჩხუბისას თავადაც დაიჭრა, ზაზა სარალიძე დარწმუნებულია, რომ ფაქტი პროკურატურამ განგებ დამალა. მისი თქმით, მოზარდს ექსპერტიზა სისხლიანი დაპირისპირებიდან ორი კვირის შემდეგ ჩაუტარეს დამნაშავის მოძებნა კი 6 თვის განმავლობაში არ უცდიათ.
ზაზა სარალიძე: „ - ისიც კი არ არის გამოძიებული, ვინ დაარტყა დანა, დანა დაარტყა თუ რაც დაარტყა? ვიცი მე ვინც არის. ვუთხარი პირდაპირ პროკურორს, არაო შენ გეშლებაო? არ მეშლება, რა თქმა უნდა. ყველაფერი ვიცი. [ჩემი შვილის მეგობარია]. რა თქმა უნდა.

საქმეში არსებული სხვა არაერთი დარღვევის გამო ზაზა სარალიძე ამტკიცებს, რომ მისი შვილის მკვლელობის საქმე გაყალბებულია. შვილმოკლული მამის ინფორმაციით მნიშვნელოვანი მტკიცებულებების განადგურება გამოძიების პირველივე დღეებში შსს-მ დაიწყო, ამის დასტური ზაზა სარალიძისთვის დანაშაულის ადგილის, ხორავას ქუჩის ოთხი ნომრის ფარდულის დანგრევაა.
ზაზა სარალიძე: „ - ყველაზე მთავარი ეგ იყო გახარიას უწყებამ, რომელიც დაანგრია. გამომძიებელს, რომ დავურეკე რატომ გაანადგურეთ ფარდული-თქო, ეს რა პრობლემა არის, ყველა ზომები აბსოლუტურად დასურათებული აღებული გვაქვს და ნებისმიერ დროს აღვადგენთო. გამოდის მეორე გამომძიებელი სასამართლოზე და თურმე, ზუსტი ზომები არ ყოფილა. კითხვა დაუსვეს გამომძიებელს - აქ რატომ არის მითითებული 1,30 მეტრიდან 1,40 მეტრამდე, მითითებული 2 მეტრიდან 2,50 მეტრამდე? ბოდიში მოიხადა - საზომი ერთეული არ გვქონდაო. რას ქვია საზომი ერთეული არ ქონდათ? კარგი, არ ქონდა, ჯანდაბას. ორ მოზარდს, რომ მოკლავენ შუა თბილისში, შეიძლება დაიბნა და სამსახურიდან საზომი ერთეული ვერ წამოიღო. 20 მეტრში არის ლარიანი მაღაზია გასულიყო ეყიდა და გაეზომა. ეს იყო უკვე იქიდანვე გახარიას უწყებამ დაიწყო ამ საქმის გაყალბება. მიტომ გადასცეს უცებ პროკურატურას, როგორც ჩანს და პროკურატურა უკვე ბოლომდე გააყალბებდა როგორც უნდოდა“.
სამხარაულის ექსპერტიზის დასკვნით, ბოლომდე დადგენილი არც ის იარაღია, რომლითაც სასიკვდილო ჭრილობა ლევან დადუნაშვილს მიაყენეს. სასამართლომ მისი მკვლელობისთვის 10 წლით და 6 თვით თავისფლების აღკვეთა ერთ არასრულწლოვანს მიუსაჯა. თუმცა სახელმწიფო ექსპერტიზის დიკუმენტის მიხედვით მსჯავრდებულის დანის და დადუნაშვილის სასიკვდილო ჭრილობის პარამეტრები ერთმანეთს არ ემთხვევა.
სამხარაულის ექსპერტიზის დასკვნით დადუნაშვილის მკვლელობაში უკვე მსჯავრდებულის დანის პირი 9,6 სმ-ა მჭრელი ნაწიბური კი, რომელსაც მოზარდისთვის დაზიანების მიყენება შეეძლო 8,9 სმ-ა. ამავე დასკვნით, ლევან დადუნაშვილს ორი ჭრილობა ქონდა, ერთი გულ-მკერდის არეში12 სმ-ი სიღრმის და მეორე ბარძაყის არეში ბევრად პატარა. ამ მონაცემების გათვალისწინებით გაუგებარია, როგორ მიაყენა 8,9 სმ-მა დანამ მოზარდ 12 სმ-ს სიღრმის ჭრილობა, რომელმაც რამდენიმე ორგანო დააზიანა. თავდაპირველად იყო ვარაუდი, რომ დანა დადუნაშვილის გულ-მკერდის არეში ტარიანად შევიდა, თუმცა ეს ვერსია სამხარაულის დასკვნაში გაბათილებულია.
კონკრეტულ შემთხვევაში ჭრილობების შესაბამისად ტარის ზემოქმედების კვალი რაიმე მექანიკური დაზიანების სახით არ  აღინიშნება, თუმცა აღნიშნული არ გამორიცხავს  დანის პირის სრული ჩაფლობის შესაძლებლობას და დანის ტარის ზეწოლას სხეულის კონკრეტულ მიდამოზე. ტარის ჩაფლობის ნიშნები დაზიანებებში, ჭრილობებში არ აღინიშნება.
ამ განსხვავებებზე დავას მსჯავრდებული მოზარდის დაცვა სააპელაციო სასამართლოში გააგრძელებს. 
სიუჟეტში, ასევე აღინიშნა, რომ „მოკლული დავით სარალიძის მამა მისი შვილის მკვლელების და  საქმის გამყალბებელი ჩინოვნიკების დაკავებას კვირამდე ელოდება. ხელისუფლებისთვის წაყენებული პირობების ვადა თითქმის ამოწურულია.“
სახალხო დამცველმა სპეციალური ბრიფინგი გამართა ხორავას ქუჩის საქმეზე 

ნინო ლომჯარია: „ - სახალხო დამცველს სურს გამოეხმაუროს ხორავას ქუჩაზე მომხდარი მკვლელობის საქმის გამოძიების პროცესს და მოგაწოდოთ ინფორმაცია ჩვენ მიერ შესწავლილი საქმის გარემოებების შესახებ. ჩვენი აპარატის წამომადგენლებმა მასქიმალურად ინტენსიურ რეჟიმში შეისწავლეს მკვლელობის და დანაშაულის დაფარვა-შეუტყობინებლობის, გამოძიების საქმის ის მასალები, რომლებიც სასამართლოში გადაიგზავნა. 5 დღეში ჩვენ მოვახერხეთ ათი ტომის შესწავლა დეტალურად. მოვახდინეთ ყველაზე მნიშვნელოვანი მასალების კრიტიკულად გააზრება და დოკუმენტების ურთიერთშედარება. ამ ეტაპისთვის არ გავცნობივართ მხოლოდ მოწმეზე ზემოქმედების გამოძიების იმ საქმის მასალებს, რომლებიც ამ ეტაპზე ინტენსიური გამოძიების საგანია შსს-ში, თუმცა უახლოეს დღეებში შსს ეტაპობრივად გაგვაცნობს აღნიშნული გამოძიების მასალებსაც. სახალხო დამცველი საქმეს ორი მიმართულებით სწავლობს: პირველი, რამდენად ჩატარდა აუცილებელი საგამოძიებო მოქმედებები ან ჩატარებული საგამოძიებო მოქმედებები რამდენად საკმარისი იყო, ასევე, რამდენად არიან გამოკვეთილნი საქმის მასალებში კონკრეტული პირები, რომელთა პასუხისმგებლობის იდენტიფიცირება იყო შესაძლებელი. ჩვენ მიერ ამ ეტაპისთვის იდენტიფიცირებულია გარკვეული ფაქტები, რომელთა გარშემოც გვინდა, საზოგადოებას მივაწოდოთ ინფორმაცია. პირველი, საქმის შესწავლის შედეგად გაჩნდა კითხვა, რატომ არ ამოიღო გამოძიებამ, ერთ შემთხვევაში, იმ პირის ტანსაცმელი, რომელიც ჩხუბში უშუალოდ მონაწილეობდა, მაშინ, როდესაც აღნიშნული საგამოძიებო მოქმედება ჩხუბში მონაწილე სხვა პირთა მიმართ არის ჩატარებული. მიუხედავად იმისა, რომ არაერთხელ გაკეთდა განცხადება, რომ მოწმეთა უმრავლესობა არ იძლეოდა ჩვენებას, ჩვენი შესწავლის შედეგად გამოიკვეთა, რომ აღნიშნული მოწმეების დაკითხვის დროს არ დასმულა ის კითხვები, რაც დააზუსტებდა ან გამოავლენდა აღნიშნული ან სხვა პირების როლს დანაშაულის ჩადენაში. ამის პარალელურად, გარკვეული მოწმეები, რომლებსაც, მაღალი ალბათობით, ჰქონდათ გამოძიებისთვის მნიშვნელოვანი ინფორმაცია, არ არიან დაკითხულები ან გამოკითხულები. აქვე უნდა აღინიშნოს, რომ დანაშაულის დაფარვის ნაწილში იკვეთებოდა არა მხოლოდ იმ პირთა პასუხისმგებლობის საფუძველი, რომლებიც 9 ივნისამდე იყვნენ პასუხისგებაში მიცემულნი, ასევე სხვა პირებისაც. აღნიშნულთან დაკავშირებით, საგამოძიებო მოქმედებები დაგვიანებით ან საერთოდ არ ჩატარდა. ამავდროულად, გამოსაკვლევია ჩხუბში მონაწილე იმ ინდივიდების ბრალეულობის საკითხი, რომლებიც შეიძლება, უშუალოდ მკვლელობის ამსრულებლები არ იყვნენ, მაგრამ, რომელთაც, შეიძლება, ჩადენილი აქვთ სხვა დანაშაული. მაგ., ჩხუბში მონაწილე ერთ-ერთი პირის სავარაუდო დაჭრა. მიუხედავად იმისა, რომ აღნიშნულთან დაკავშირებით, ექსპერტიზა დაგვიანებით ჩატარდა, ექსპერტიზის შედეგებითა და მოწმეთა ჩვენებებით საქმის მასალებში შესაძლო სხვა დანაშაულის, ანუ სავარაუდო დაჭრის ჩადენის ნიშნები იკვეთებოდა. გამოძიება, ამ გარემოებასთან დაკავშირებით, არ იყო ჩატარებული. ე.წ ფარდულის დაშლის ეპიზოდი ჩვენ ამ ეტაპისთვის მიგვაჩნია პრობლემატურად, რადგან ვერ დავინახეთ ის საკითხი, თუ ვინ გასცა მისი დაშლის ნებართვა. ასევე, აღსანიშნავია, რომ ფარდულის პირვანდელი მდგომარეობა არ არის ზუსტად იდენტიფიცირებული. ჩვენ ჯერ კვლავ შესასწავლი გვაქვს სასამართლო განხილვის მასალები, რომელსაც სასამართლოში გავეცნობით, ასევე, მნიშვნელოვანია, გავეცნოთ სასამართლოს განაჩენს, რომელიც ამ ეტაპისთვის, რა თქმა უნდა, არ არის ხელმისაწვდომი. ყველა მასალის გაანალიზების შემდეგ საზოგადოებას ჩვენ საბოლოო დასკვნეს წარვუდგენთ. აქვე, ჩვენ გვსურს მივესალმოთ საქართველოს შსს-ს მიერ წარმოებულ აქტიურ საგამოძიებო პროცესს. ჩვენი დაკვირვებით, პარალელურ რეჟიმში უამრავი საგამოძიებო მოქმედება ხორციელდება და ასევე, როგორც გავრცელდა ინფორმაცია, რამდენიმე პირს წარედგინა ბრალი. ვფიქრობთ, რომ აღნიშნული პირებისთვის ბრალის წაყენებამ, შესაძლებელია, მიგვიყვანოს იმ პასუხებამდე იმ კითხვების ნაწილზე, რაც ჩვენ გვაქვს. იმედს ვიტოვებთ, რომ შსს მოახდენს ყველა ამ კითხვაზე პასუხის გაცემას, რომელიც საქმეში არსებობს. საქმის მასალების სრულად გაცნობის შემდეგ ჩვენი შეფასების ერთ-ერთი საგანი, ასევე, იქნება შსს-ს ფარგლებში 2018 წლის ივნისიდან წარმოებული გამოძიების ეფექტურობის შეფასებაც... გამომდინარე იქედან, რომ მირზა სუბელიანს ბრალი წაეყენა და მისი პიროვნებაც არის იდენტიფიცირებული, მე დავადასტურებ, რომ ერთ-ერთი გარემოება, რაც ჩვენ მიერ იყო, როგორც პრობლემატური დასახელებული, შეეხება სწორედ მირზა სუბელიანს, კერძოდ, მთელი რიგი საგამოძიებო მოქმედებები მის მიმართ, კერძოდ, დანაშაულის შეუტყობინებლობის ან დაფარვის თავლსაზრისით, არ ყოფილა განხორციელებული. იგივეს ვიტყვი იმ პირთა მიმართ, რომლებიც შემხებლობაში არიან მირზა სუბელიანთან. ასევე, ერთ-ერთი მოწმე, რომელიც, ასევე, იმყოფებოდა დანაშაულის ადგილზე და რომელსაც, შესაძლებელია, შემხებლობა ჰქოდნეს დანაშაულთან, სწორედ ამ მოწმის მიმართ არ არის ჩატარებული გარკვეული საგამოძიებო მოქმედებები და ეს მოწმე, ასევე, არის გარკვეულ შემხებლობაში მირზა სუბელიანთანაც. ამიტომ ჩვენ გამოვთქვამთ იმედს, რომ მის მიმართ ბრალის წაყენება, ასევე, გასცემს პასუხებს იმ კითხვებზე, რაც არსებობს, ხომ არ იყო გარკვეულწილად, ზეგავლენა ან ჩარევა გამოძიების მიმდინარეობაზე”
ნინო ლომჯარია: საგამოძიებო მასალების კვლევის შედეგად გამოიკვეთა მთელი რიგი ხარვეზები და კითხვები (შაბათის კურიერი“)

ნინო ლომჯარიამ „შაბათის კურიერში“ ისაუბრა.
ნინო ლომჯარია:  „ - პირველადი დასკვნა გავაცანით საზოგადოებას და მთელი რიგი ხარვეზები და კითხვები, რაც ჩვენ დაგვებადა, როდესაც გავეცანით უკვე დასრულებულ საგამოძიებო მასალებს, რაც გაიგზავნა სასამართლოში, შეეხება მირზა სუბელიანის გარშემო  განვითარებულ მოვლენებს ანუ იმ პირებს, რომლებიც მასთან არიან შემხებლობაში იმიტომ, რომ მთელი რიგი საგამოძიებო მოქმედებები როგორიც არის დაკითხვა, გამოკითხვა, ამოღება მტკიცებულებების, ფარული მიყურადება და ა.შ. არ გვხვდება იმ პირებთან მიმართებით, რომლებიც მასთან შემხებლობაში არიან. მაშინ, როდესაც სხვა პირებს ანალოგიური საგამოძიებო მოქმედებები ჩაუტარდათ... ერთ-ერთი მნიშვნელოვანი გარემოება, რაც ჩვენთვისაც იყო ნამდვილად სიახლე, არის ის, რომ ერთ-ერთი პირიმ მოწმე არასრულწლოვანი, რომელიც უშუალოდ იმყოფებოდა ფარდულში და რომელსაც ქონდა შემხებლობა დანაშაულთან, თუმცა ეს როლი მისი გამოსაკვეთია, მისი ტანსაცმელი არ ყოფილა ამოღებული ექსპერტიზისთვის... ჩვენ ვნახეთ მეორე ჩვენებაც, სრულიად უცოხო პირის. იქ ადგილზე გამვლელი ადამიანის, რომლიც აღწერდა, ვინ  გამორბოდა შემთხვევის ადგილას და ამბობდა, რომ ერთ-ერთს ჰქონდა სახე სისხლიანი და როდესაც ჩვენ აღწერას დავაკვირდით... ეს არის ის პირი სწორედ  ანუ ...
სუბელიანის გარემოცვის წევრი ანუ მისი აღწერილობით არის ის ადამიანი, რომლის ტანსაცმელიც არ არის ამოღებული. ამაზე იმიტომ ვამახვილებ, რომ თვითონ ჩვენებებიც იძლეოდა შესაძლებლობას, რომ დასმულიყო თუნდაც კითხვები... მოწმეთა არსებულ ჩვენებებზე დაყრდნობით იკვეთება ვარაუდო, რომ იქ სხვა დანაშაულიც იყო ჩადენილი ანუ არამარტო მკვლელობა, არამედ სავარაუდო დაჭრა. აქ ფიგურირებს ორი მოზარდი. არსებობს ჩვენებები, რომლებიც  იძლევა ვარაუდის საფუძველს, რომ კონკრეტულმა ერთ-ერთმა მოზარდმა დაჭრა მეორე მოზარდი… ამ მოზარდებმა იციან ყველაფერი. მიუხედავად იმისა, რომ მე დღეს განვახცადე, რომ კრიტიკული შეკითხვები არ იყო დასმული მათთვის და სწორი კითხვების დასმის შემთხვევაში გამოიკვეთებოდა საგამოძიებო ექსპერიმენტების და ა.შ. გამოიკვეთებოდა უფრო მეტი გარემოება... ისინი იყვნენ დანაშულის ადგილას ფარდულში ორივე მათგანი. ერთ-ერთმა სავარაუდოდ, დაჭრა მეორე, თუმცა  ის მოზარდი, რომელიც შეიძლება ყოფილიყო ამ დანაშაულის ჩამდენი, არ არის პასუხისგებაში მიცემული...

ეს ლოგიკაც შეიძლება არსებობდეს, რა თქმა უნდა იმიტომ, რომ ეს არის მოზარდი, რომლიც იმყოფებოდა ფარდულში უშუალოდ დანაშაულის ჩდენის დროს. მათ შორის მას კიდევ უფრო მეტი ინტერესი უნდა ქონოდა, რომ დავით სარალიძის სასარგებლოდ მიეცა ანუ ვინ ჭრიდა მას იმ გარემოემების გათვასსიწინებით თუ რომელ მხარეს წარმოადგენდა, თუმც აის არ საუბრობს კონკრეტულ გარემოებებზე და მის  მიმართაც კითხვები არ არის კრიტიკული და აი ჩამჭრელი ან დაზუსტებელი... ფარდულთან დაკავშირებით ორი გარემოება არის ჩვენთვის, რაც იწვევს კითხვით ნიშნებს. ერთი - ვინ გასცა მისი დანგრევის ნება იმიტომ, რომ ის იყო დანაშაულის ადგილი, ძალიან მნიშვნელოვანი ინფორმაციის მატარებელი და შესაბამისად, პროკურორს უნდა გაეცა ნებართვა მისი დანგრევისთვის, თუმცა საქმეში არ დევს. ჩვენ ასევე გვაქვს კონსულტაციები იმ ადამიანებთან, ვისაც აქვთ საგამოძიებო, პროკურატურაში მუშაობის გამოცდილება და ისინი ამბობენ, რომ ესეთ შე,თხვევაში უნდა არსებობდეს წერილობითი ნებართვა. ეს არ ჩანს - ვისი ნებართვით დაინგრა ფარდული…
ჯერ ჩვენ არ ვიცნობთ მიმდინარე გამოძიების მასალებს, მაგრამ გამოძიება ორი მიმართულებით უნდა წარიმართოს. ერთი ის, რაც არ გაკეთდა, რომ ამოივსოს ის ხვრელები, რაც უნდა გაკეთებულიყო ან დამატებით მოწმეების დაკითხვა და ა.შ და მეორე, რაც არ გაკეთდა რეალურად - რა იყო მიზეზი. ეს იყო დაუდევრობა, გულგრილობა, თუ იყო რაღაც განზრახვა. მე ვფიქრობ, რომ ის ადამიანები, ვინც დღეს არიან ბრალდებულები, ამ ადამიანების ჩვენებები ან ამ ხაზის გაყოლას შეგვიძლია, ალბათ, ჩვენ მიგვიყვანს ამ პასუხებამდე. თუნდაც კითხვების პასუხებამდე, რაც ჩვენ გვაქვს, მათ შორის ექსპერტიზასთან...
რამოდენიმე მიმართულებაზე ვფიქორბ. ერთი, ვთქვათ, თუ ექსპერტიზის დასკვნა დადგა კითხვის ნიშნის ქვეშ და ამ მიმართულებით წავიდა გამოძიება, შეიძლება გარკვეულ კვალზე გავიდეთ,  ვის ინტერესებში იყო ან თქვათ, რა არ იყო სწორად ექსპერტიზაში. მეორე მიმართულება, ჩემი აზრით, არის რომ ალაპარაკდნენ ის ადამიანები, ვინ იყვნენ ფარდულში...
ვფიქრობ, რთული იქნება კონკრეტული მკვლელის ნახვა, ეს იქნება რთული, თუმცა შეიძლება იყოს შესაძლებელი, მაგრამ კიდევ ერთი გარემოება არის. ბატონი ზაზაც საუბრობდა თავის ინტერვიუში, რომ სხვა პირთა როლი დანაშაულის ჩადენაში, არა უშუალოდ მკვლელობაში, მაგრამ თუნდაც დახმარებაში რა როლს ასრულებდნენ ისინი აი, ამ მკვლელობაში. ესეც უნდა იყოს გამოძიების საგანი იმიტომ, რომ ჩვენებებში ისინი საუბრობდნენ, რომ ურტყამდნენ დათოს, მას ტანზე ქონდა სხვა ტიპის დაზიანებებიც და ეს  რა ტიპის დანაშაულია და რა როლი ქონდათ მათ მკველობაში და როგორ შეუწყეს მკვლელს ხელი, რომ მკვლელობა განეხორცილებინათ... შეიძლება ჯგუფურობის ნაწილი იყო, შეიძლება დახმარება იყო, შეიძლება ცემა იყოს, შეიძლება ხულიგნობა იყოს... ანუ მათი როლი სხვა ტიპის დანაშაულების თვალსაზრისით რა იყო, აი, ესეც არ იყო გამოკვეთლი და ესეც გამოსაკვეთია... ვფიქრობ, რომ არსებული მასალით, შეიძლება მეტი გაკეთებულიყო.“
დროებითი საგამოძიებო კომისია მუშაობას უკვე შეუდგა („იმედი“)

განსხვავებული პოზიციების მიუხედვად კვირის დასაწყისში კომისიის შემადგენლობაც დამტკიცდა და პირველი სხდომაც ჩატარდა. კომისიას " ევროპული საქართველოს" წევრი სერგი კაპანაძე ხელმძღავნელობს. ამის  მიუხედვად სამუშაო ჯგუფში არ არის ჩართული "ნაციონალური მოძრაობა" და "პატრიოტთა ალიანსი", რომელმაც საგამოძიებო კომისიას ბოიკოტი გამოუცხადა. 

სერგი კაპანაძე: „ -  ჩვენთან კომისიაზე მოვლენ ის ადამიანები, ვის მიმართ კითხვებინ გაჩნდა. ბატონი შოთაძე იქნება, ბატონი სუბელიანი იქნება. არ არის გამორიცხული არც ქალბატონი წულუკიანი მათ შორის“.

სალომე სამადასვილი: „- მეოთხეჯერ ცვლით პროკურორს გასული წლების მანძილზე და ქალბატონი წულუკიანი, რომლიც არის შემოქმედი აი ამ უსამართლობის სისტემის და პირამიდის, რომელიც მუშაობს პირდაპირ ბიძინა ივანიშვილზე, მისი პოლიტიკური დაკვეთების შესასრულებლად, არის ხელშეუხებელი.“
არჩილ თალაკვაძე: „ - თქვენი ხელწამოსაკრავი ნამდვილად არ არის ქალბატონი თეა წულუკიანი და გირჩევნიათ თქვანი იუსტიციის მინისტრი გამოიძახოთ, ჩამოვიდეს და პასუხები გასცეს საზოგადოებას და მართლმსაჯულებას.“
ოთარ კახიძე:  „ - რაღაცა საზღვარი ყველაფერს აქვს. მათ შორის, პოლიტიკურ დემაგოგიასაც. ჩემს კოლეგებს მივმართავ ენმ-დან, არ შეიძლება ბიუროს სხდომაზე მხარი დაუჭირო კომისიის შექმნას და მერე თქვა, რომ ეს არის დროის გაწელვა.”
რომან გოცირიძე: „ - ერთ მშვენიერ დღეს მოადგება ხალხი ამ შენობას და დაიძახებს კაა“.

ადა მარშანია:  „ - თქვენ აიზილეთ უკვე ენმ-ს დანაშაულებრივ პროცესში. თქვენ უკვე ერთი პოლიტიკური ძალა გახდით იმიტომ, რომ მკვლელებს და სადისტებს აფარებთ ხელს. ძვირფასო პროკურატურავ, იმის მაგივრად, რომ თქვენ დიდი ხნის წინ და ეხლაც ბატონი ბოკერია დაიბაროთ და დაკითხოთ, ეხლა ნახეთ რა ხდება, რა დღემდე მივედით ჩვენ ყველანი ქვეყანაში, ბატონი ბოკერია თქვენ გიბარებთ აქ დასაკითხად, პარალამენტში“.

გიგა ბოკერია: „ - მგონია, რომ დიდი პრობლემა არის, რომ საქართველოს პარლამენტში მოხვდა ამ ტიპის ძალა და რა თქმა უნდა ქართული ოცნების და ივანიშვილის გუნდის დამსახურებაა ამის მოსმენა რომ გვიწვეს.“
ადა მარშანია:  „ - თქვენი მოხვედრა ვისი დამსახურებაა...  ჩვენ საერთოდ სხვადასხვა ენაზე ვსაუბრობთ და სხვადასხვა პლანეტებზე ვიმყოფებით.“
სერგი კაპანაძე:  ყველაფერს გავაკეთებთ, რომ უმოკლეს ვადაში შევძლოთ კითხვებზე პასუხების პოვნა და ნათელი მოვფინოთ ამ საკითხს  („იმედი“)

სერგი კაპანაძემ „ქრონიკის“ 20 საათის გამოშვებაში ისაუბრა.
სერგი კაპანაძე:  „ - ჩვენ დღეს დილით გავაკეთეთ განცხადება, ოთარ კახიძემ კომისიის მდივანია, და მოვუწოდეთ შსს-ს რომ მას ყველაფერი ეღონა იმისთვის, რომ მირზა სუბელიანი არ მიმალულიყო, რადგანაც მის მიმართ არსებობს კითხვები, რაც ბოლო პერიოდში საჯაროდაც გაჟღერდა, რადგან მიგვაცნია, რომ ძალიან მნიშვნელოვანია, რომ კომისიას ქონდეს მასთან შეხვედრის და მისთვის ახსნა-განმარტების ჩამორთმევის  საშუალება. ამიტომ ეს მიმართვა გავაკეთეთ. თუ ეხლა შსს-მ ჩათვალა არსებობს კონკრეტული მტკიცებულებები, რომლის გამოც უნდა დააკავოს მირზა სუბელიანი, ეს, რა თქმა უნდა, სწორი მიმართულებით გადადგმული ნაბიჯია. თუმცა იქ ბევრი სხვა კითხვა არსებობს, მაგალითად, მთავარი კითხვა ჯერ კიდევ პასუხგაუცემელია ხომ, რა მოხდა იმ კონკრეტულ დღეს, რის შედეგადაც დაიღუპა დავით სარალიძე და ვინ მიაყენა მას სასიკვდილო ჭრილობები. ამ კითხვაზე პასუხი ამ კონკრეტული დაკავებით, ბუნებრივია, არ გაცემულა. ასევე არსებობს კითხვები იმასთან დაკავშირებით ბატონი სუბელიანი უფრო სხვა რამეშიც ხომ არ მონაწილეობდა, გარდა დანაშაულის არშეტყობინებისა ასევე ხომ არ იყო მაგალითად, ჩართული მტკიცებულებების ჩართვაში, როგორც ზაზა სარალიძე ამაზე საუბრობს. ეს კითხვები არსებობს... იმისთვის, რომ მე და კომისიამ უფრო კვალიფიციური პასუხები გაგცეთ ბუნებრივია, მასალებს გავეცნოთ ჯერ და აქედან გამომდინარე ვისუბროთ, მაგრამ ეს ლოგიკური კითხვები მთელი ამ პერიოდს განმავლობაში არსებობდა და ბუნებრივია, ახლაც არსებობს. მე იმის თქმა მინდა, რომ შსს-ს მიერ ბატონი სუბელიანის დაკავება ამომწურავად არ ცემს პასუხს ყველა იმ კითხვას, რომელიც არსებობდა ამ კონკრეტულ ადამიანთან მიმართებაშიც, არათუ უფრო დიდი კითხვა არის რეალურად - რა მოხდა პირველ დეკემბერს და ვინ მოკლა დავით სარალიძე. ეს კითხვები ისევე რჩება პასუხგაუცელემი. ამიტომ ძალიან მნიშვნერლოვანია, რომ ჩვენ უმოკლეს ვადაში მასალებს გავეცნოთ. ეს მასალები მე იმედი მაქვს, რომ მალე გადმოგვეცემა, ჯერ არ გადმოგვცემია. მინდა კიდევ ერთხელ ხაზი გავუსვა, სამწუხაროა, რომ 2 დღე გვიწვეს ამ მასალების ლოდინი, მაგრამ, იმედია, რომ ეს მოხდება უახლოეს მომავალში. თუ არადა უკვე მოგვიწევს სხვა დონის ზეწოლის განხორციელება და სხვა ტიპის განცხადებების გაკეთება, თორემ  უკვე შეიძლება გარკვეული კითხვის ნიშნები დაბადოს ამ საქციელმა… პროკურატურამ გააკეთა განცხადება, რომ ის თანახმა არის გადმოგვეცეს, მაგრამ ჯერ არ მოგვსვლია არც შსს-დან და არც სასამართლოდან. ეს არის დღევანდელი რეალობა… არავის ილუზია არ ქონდეს, რომ ამ პასუხებს ჩვენ არ გავცემთ.  ჩვენ ყველაფერს გავაკეთებთ, რომ უმოკლეს ვადაში იმ კითხვებზეც, რომელზეც წეღან გვქონდა საუბარი, შევძლოთ პასუხების პოვნა და ნათელის მოფენა ამ საკითხზე... ყველა ადამიანი აბსოლუტურად, რომელიც მიგვაჩნია, რომ არის შემხებლობაში ამ საქმესთან, იქნება ჩვენს მიერ დაკითხული და მათი მხრიდან ახსნა-განმარტება გვექნება ჩვენ და ეს მოხდება როგორც დაბარების გზით, ისე შეიძლება მოხდეს მათ შორის სასჯელაღსრულების დაწესებულებაში შესვლით… აქციასთან დაკავშირებით ჩვენი პოზიცია ძალიან მარტივია. განსხვავებით იმ ადამიანებისაგან, რომლებსაც მიაჩნიათ, რომ აქციები ცუდი იდეაა, არ უნდა ტარდებოდეს, პოლიტიკოსები არ უნდა ატარებდნენ, ჩვენ ეგ პოზიცია არ გვაქვს. აქციების ჩატარება არის აბსოლუტურად ლეგიტიმური ამბავი, მათ შორის - პოლიტიკური ძალების მონაწილეობა. ეს არის განგრძობითი წნეხი ამ სისტემაზე და ამ წნეხის შედეგია ის, რომ ეს კომისიაც შეიქმნა. ამ წნეხის შედეგია საერთოდ ეს თემა დადგა დღის წესრიგში. ამ წნეხის შედეგია, რომ გადადგა ბატონი შოთაძე, მათ შორის - დაკავებულ იქნა ბატონი სუბელიანი, ანუ ეს ყველაფერი არის სწორი, კარგი. მაგრამ ჩვენ ამ პოლიტიკურ აქციას იმიტომ, რომ პოლიტიკური პარიტიები არიან ორაგნიზატორები, ჩვენ არ ვუერთდებით იმიტომ, რომ ჩვენ და მათ გარკვეული განსხვავებები გაგვაჩნია ბევრ საკითხთან დაკავშირებით, მათ შორის სტრატეგიასთან დაკავშირებით... ჩვენი კომისიის ფორმატი გულისხმობს, რომ ყველა ის უწყება, რომელიც ჩართული იყო ამ პროცესში არის ჩვენი კვლევის ობიექტი, ამიტომ ბუნებრივია ჩვენ ყველა მიმართულებით - პროკურატურის საქმიანობა, შსს-ს საქმიანობა, ისევე როგორც კონკრეტულად რა მოხდა ხორავას ქუჩაზე - ამ ყველაფერს სერთობლიობაში შევეხებით. ჩვენ კიდევ ერთხელ ვამბობ, ჩვენთვის რაიმე წერტილი არ ასრებობს, სადაც შეიძება გავჩერდეთ... მთავარ საკითხზე პასუხი არ გაცემულა და ჩვენი ამოცანა არის, რომ მთავარ საკითხს გაეცეს პასუხი.“
თამარ ჩუგოშვილი: გამორიცხულია, რომ საქმეში რაიმე დარჩეს დაფარული ან პასუხგაუცემელი („იმედი“)
თამარ ჩუგოშვილიმა „ქრონიკის“ 20 საათის გამოშვებაში ისაუბრა.

თამარ ჩუგოშვილი: „ -  რამდენადაც მე მაქვს ინფორმაცია საგამოძიებო უწყებებიდან, მირზა სუბელიანთან დაკავშირებული დანაშაულის შეუტყობინებლობის კონტექსტი გამოიკვეთა და სამართლოს გადაწყვეტილების შემდგომ და არა მანამდე...  რამდენიმე ნაწილად მიმდინარეობს ამ საქმის გამოძიება. ის კონკრეტული კომპონენტი, რომელიც სუბელიანთან არის დაკავშირებული, მე რამდენადაც ვიცი, ამის გამოძიება მიმდინარეობს 1 თვის განმავლობაში და ის არ დაწყებულა პირველ დეკემბერს, როდესაც საქმის კვლევა დაიწყო საგამოძიებო უწყებებმა, მაშინ ეს პირი აქ არ ფიგურირებდა იმ კონტექსტში, რა კონტექსტშიც გამოჩნდა მოგვიანებით. ზოგადად, მინდა, გითხრათ, ამ საქმესთან დაკავშირებით, რადგან მე ვერ შემოვალ საქმის დეტალების გარჩევაში, ჩვენ გვესმის ოჯახის წევრებისგან თუ ადვოკატებისგან, თუ სხვადასხვა პირებისგან გარკვეული ინფორმაციები, მაგრამ ეს საქმე სარგებლობს გარკვეული კონფიდენციალობით, რადგან არასრულწლოვნებთან არის დაკავშირებული და კანონმდებლობით გარკვეული დაფარულობა ამ საქმეს გააჩნია. ამიტომ ჩემთვის არ არის ცნობილი ყველა ის დეტალი და ამიტომ მიჭირს საქმის დეტალებზე საუბარი, მაგრამ, შემიძლია, გითხრათ, საზოგადოებასაც მინდა, ძალიან მკაფიოდ და ნათლად ვუთხრა ერთი რამ, გამორიცხულია და ფიზიკურად ვერ მოხდება, რომ ამ საქმეში რაიმე დარჩეს დაფარული ან პასუხგაუცემელი. ეს უკვე შეუძლებელია, იმ გარემოების გათვალისწინებით, რა გარემოებაც ჩვენ გვაქვს. გამორიცხულია, რომ ვინმე ვინმეს ხელს აფარებდეს და ამის გამო ვიღაცა დარჩეს პასუხისმგებლობის მიღმა. სრული პასუხისმგებლობით შეგვიძლია, ვთქვათ, რომ ასეთი რამ არის გამორიცხული... თვითონ ის ფაქტი, რომ საპარალმენტო საგამოძიებო კომისია, ერთი, შეიქმნა და მეორე, აღმოჩნდა ოპოზიციის ხელში, ნიშნავს სწორედ იმას, რომ ამ საქმეში დაფარული, გაურკვეველი, დამალული ვერაფერი ვერ დარჩება და ჩვენ ჩვენი ხელიდან ეს გადავეცით სხვა პოლიტიკურ ჯგუფს, რათა არ გაჩენილიყო არანაირი განცდა, რომ გარკვეული პოლიტიკური მფარველობა ხდებოდა... კომისიის ძალიან დიდი უმრავლესობა არის ოპოზიციის ხელში და ამიტომ, ბუნებრივია, ჩვენი ინტერესია, რომ ამ საქმზე არანაირი კითხვის ნიშნები არ დარჩეს და ჩვენს საზოგადოებას არ მივცეთ იმის საფუძველი, რომ ღელვა იყოს ამ საქმის გარშემო ან უსამართლობის განცდა არსებობდეს, ვისი ინტერესი უნდა იყოს ეს უფრო მეტად, თუ არა ხელისუფლების, ბუნებრივია… სუბელიანს რაც შეეხება, გამოძიების ამ ეტაპზე მას ბრალი წაეყენა, დაფარვასთან დაკავშირებით, მაგრამ ამითი გამოძიება არ დასრულებულა... მე ვერაფერს ვერ გამოვრიცხავ, რადგან მე არ გამოვრიცხავ იმას, რომ გამოძიება თავისი მიმდინარეობის პროცესში, თუ გამოიკვეთება სხვა ნიშნები დანაშაულის, ბუნებრივია, რომ იმ ნიშნებზეც შესაბამისი რეაგირება მოხდება. ჩვენ ლინჩის წესით ვერავის ვერ გავასამართლებთ და თუ ფაქტები და მტკიცებულებები არ არსებობს, ბრალდებას ვერავის ვერ წავუყენებთ. მაგრამ ფაქტები და მტკიცებულებები სადამდეც გაუშვებს გამოძიებას, ყველაფერზე რეაგირება მოხდება. იმდენი პირი არის ჩართული ამ გამოძიებაში, დაწყებული სახალხო დამცველიდან, დამთავრებული მთელი საპარლამენტო ოპოზიციით, რომ ამ საქმეში გამორიცხულია რამე დაფარული და გაურკვეველი დარჩეს, ამიტომ საქმე აუცილებლად მივა ბოლომდე… შეცდომები და კითხვები ამ საქმეში რომ არ ყოფილიყო, ბუნებრივია, რომ არც მთავარი პროკურორი გადადგებოდა და მთავარი პროკურორის გადადგომა პატარა ამბავი არ არის, ანუ გადადგა ეს ნიშნავს იმას, რომ სერიოზული თემა იყო და მოუწია გადადგომა და არ შეიქმნებოდა არც საპარლამენტო კომისია და არც საპარლამენტო კომისიის შექმნა არ არის პატარა ამბავი. ჩვენი დამოუკიდებლობის აღდგენის ისტორიაში სულ რამდენჯერმეა კომისია შექმნილი და არასდროს არ არის მსგავს საქმეზე შექმნილი... დარწმუნებული ვარ, გამორიცხულია უბრალოდ, რომ ამ საქმეში რაიმე დაფარული დარჩეს.“
ეკა ბესელიასათვის ზაზა სარალიძის პოლიტიკური გზავნილები მიუღებელია („იმედი“)

ზაზა სარალიძე უნდობლობას უცხადებს ეკა ბესელიას დროებით საპარლამენტო საგამოძიებო კომისიაში.

ზაზა სარალიძე:  „ - მე რომ დედა შევაგინო ბესელიას და მერე ბოდიში მოვუხადო - მე არ გამითვალისწინებია კონკრეტულად შენზე შეგინება, იგივე ფაქტორია. კიდევ  მადანაშაულებს, თითქოს, პოლიტიკა არის ჩემს უკან ამოფარებული და როგორ ვენდო“. 

განცხადებიდან ერთ საათში ზაზა სარალიძეს ეკა ბესელიამ სოცილაურ ქსელში უპასუხა. იურიდიული კომიტეტის თავმჯდომარისთვის დაზარალებულის  პოლიტიკური გზავნილები მიუღებელია. საკუთარი შემადგენლობის შეცვლას კომისიაში არც მმართველი გუნდი აპირებს.

 ეკა ბესელია: „ - ძალიან უცნაურია, რომ იმ კომისიაში, სადაც უმრავლესობა ოპოზიციას აქვს და სადაც კომისიის თავმჯდომარე ევროპული საქართველოს წარმომადგენელია, ეკა ბესელიას უცხადებდე უნდობლობას. ეს უკვე მართლაც ბევრისმთქმელია ჩემთვის.“
მამუკა მდინარაძე: „ - ის [ბესელია]  არის სისხლის სამართლის სპეცილისტი და ძალიან  დიდი გამოცდილება აქვს ამ მიმართულებითაც. უმრავლესობა ისედაც უმცირესობით არის წარმოდგენილი კომისიაში და ყავს მხოლოდ 6 წევრი, ამიტომ პერსონიფიცირება ამ შემთხვევაში შედეგთან მიმართებაში არანაირი მნიშვნელობის მატარებელი არ არის.

რეგლამენტის მიხედვით, კომისიას 3-თვიანი ვადა აქვს, რომ საკუთარი დასკვნა წარადგინოს. კომისიის სხდომებს ზაზა სარალიძის ოჯახის ადვოკატი რეგულარულად დაესწრება.
თეა წულუკიანის გადადგომის მოთხოვნით  მის სახლთან აქცია გაიმართა 

ახალგაზრდები მინისტრის გადადგომის მოთხოვნით შეიკრიბნენ. ისინი თვლიან, რომ არასრულწლოვანი დათუნა სარალიძის, მკვლელი ისევ დაუსჯელია და თეა წულუკიანს იუსტიციის მინისტრის პოსტზე ყოფნის უფლება არ აქვს. აქციის მონაწილეებს მინისტრის მეუღლე გაესაუბრა. 

გიორგი გზერიშვილი: „ - ეს საზოგადოება ამ მინისტრს აღარ ენდობა, ვინაიდან ის სისტემური პრობლემები, რომლებიც დღეს არის ქვეყანაში, რომლებმაც გამოიწვია ამდენი ბავშვის სიკვდილი, გამოიწვია ის, რომ მკვლელები არ არიან დასჯილნი, სწორედ ამ ადამიანის კისერზეა. აქედან გამომდინარე, ჩვენ, ახალგაზრდები, დღეს შევიკრიბეთ მის სახლთან და მოვითხოვთ კატეგორიულად, რომ მან დატოვოს თავისი დაკავებული თანამდებობა.

ნიკა ნოზაძე: „ - ყველა მხრივ ვხედავთ უკვე, როგორი ჩიხური მდგომარეობაა და მნიშვნელოვანია, რომ ყველა ახალგაზრდა გაერთიანდეს და ხვალ, 4სთ-ზე აუცილებლად მოვიდნენ რუსთაველზე და დავუდგეთ ყველა ერთმანეთს გვერდით“.
ბიძინა ივანიშვილის სახლთან აქცია გაიმართა („კურიერი“)
პოლიტიკური პარტიების ახალგაზრდული ორგანიზაციების წარმომადგენლები ხორავას ქუჩაზე მოკლული ახალგაზრდების საქმეების გამო პასუხისმგებლობის აღებისკენ ბიძინა ივანიშვილს მოუწოდებენ. საპროტესტო აქცია ყოფილი პრემიერის სახლთან გაიმართა.

აქციის მონაწილების თქმით, სისტემის სათავე ბიძინა ივანიშვილია და მან უნდა აიძულოს ხელისუფლება შეასრულოს საზოგადოების დაკვეთა.

მიხეილ ქუმსიშვილი: „ - არსებული უსამართლო სისტემა თავისთავად ცხადია, რომ უნდა დაინგრეს, მაგრამ ამავდორულად არ შეიძლება ჩვენ ჯოხი გადავტეხოთ მხოლოდ და მხოლოდ რიგით პაიკებს და ყურადღების ეპიცენტრიდან გამოგვრჩეს ამ სისტემის მთავარი სულის ჩამდგმელი და ცენტრალური ფიგურა ბიძინა ივანიშვილი. მოვუწოდებთ, შეიმსუბუქოს ეს თავის ისედაც დანაშაული და მოუწოდოს მის მიერ დაკომპლექტებულ ხელისუფლებას დაუყოვნებლივ შეასრულოს ის მოთხოვნები, რასაც მათ უწესებს ზაზა სარალიძე, მალხაზ მაჩალიკაშვილი და საზოგადოების უდიდესი ნაწილი.“ 

ეთო კაპანაძე: „ - მის დაკრულზე მართლა დადის ყველა აბსოლუტურად, ყველანაირ სისულელეზე რასაც იტყვის, დაუკრავენ ტაშს და ჩვენ ვფიქრობთ, რომ ბიძინა ივანიშვილმა უნდა აიღოს პასუხისმგებლობა იმ ხალხის ქმედებებზე, მის მიერ შერჩეული ხალხის ქმედებებზე. ვფიქრობთ, რომ ბიძინას ერთი სიტყვა,  როგორც ყოველთვის, აუცილებლად გაჭრის ახლაც.“ 
აქციას "ნუ მომკლავ" არ შეუერთდებიან ევროპული საქართველოს, თავისუფალი დემოკრატებისა და რესპუბლიკური პარტიის წარმომადგენლები
ევროპულ საქართველოში აცხადებენ, რომ  მათი მთავარი მიზანი ახლა საპარლამენტო ფორმატში არასრულწლოვანების მკვლელობის საქმის გამოძიებაა. 

ოთო კახიძე: „ - როგორც ჩვენმა პარტიამ უკვე არაერთხელ აღნიშნა, ჩვენ არ ვართ ამ აქციის ორგანიზატორები, შესაბამისად, ჩვენ ამ აქციაში არ ვმონაწილეობთ. ჩვენ ვმუშაობთ ზაზა სარალიძის შვილის მკვლელობის გამოძიებაზე საპარლამენტო კომისიის ფარგლებში და ყველაფერს გავაკეთებთ სიმართლის დასადგენად.“
10 ივნისის აქციისათვის ბუკლეტების დარიგების დროს ერთ-ერთი ახალგაზრდა აქტივისტი პოლიციის განყოფილებაში გადაიყვანეს
ახალგაზრდები ამბობენ, რომ მათთან სამართალდამცველები თუ სამოქალაქო ტანსაცმელში ჩასმული საეჭვო პირები იმ დროს მივიდნენ, როცა ისინი მოქალაქეებს პარლამენტის შენობასთან მისვლისკენ მოუწოდებდნენ.  

აქცია ლოზუნგით „ნუ მომკლავ!“ რუსთაველის გამზირზე 10 ივნისს16:00 საათზე დაიწყება.

აქციის მოხალისე: „ -  ვარიგებდი ამ ფლაიერებს "ნუ მომკლავ" და რომ მოვრჩი ამ დარიგებას, პოლიციელი მაჩერებს, მეუბნება პირადობის მოწმობა მომეციო და მივაწოდე და გადაგამოწმებთო. რაღაც ხარვეზიაო და განყოფილებაში უნდა წამომყვეო. რატომ ამიყვანეს ეგეც არ ვიცი, არც კითხვები დაუსვიათ შიგნით, რატომ გამოვედი ეგეც არ ვიცი.“ 

51-ე საჯარო სკოლაში კიდევ ერთი დაპირისპირება მოხდა

ინციდენტი მე-10 და მე-11 კლასელებს შორის მალევე ამოიწურა. დაპირისპირების მიზეზად სოციალურ ქსელში სკოლის მოსწავლეებს შორის უცენზურო მიმოწერა სახელდება, რასაც ჩხუბი მოყვა. შსს-ს ინფორმაციით, არასრულწლოვნები ერთმანეთს ურთიერთობის გასარკვევად გურგულიას ქუჩაზე მეგობრებთან ერთად შეხვდნენ, მოხდა სიტყვიერი დაპირისპირებაც, თუმცა ჩხუბი ფიზიკურ ძალადობაში არ გადაზრდილა. ინციდენტში მონაწილე არასრულწლოვნები და სკოლის მასწავლებლები დღეს დილიდან დაკითხვაზე იმყოფებიან.

თინათინ კვიტაიშვილი: „ - არაფერი არ მომხდარა. უბრალოდ გვკითხეს, რა იყო. მეგობრობენ ეს ბავშვები, როგორც ვიცი და რაღაც სიტყვიერი შელაპარაკება მოუვიდათ, მაგრამ, როგორც ყოველთვის, ჩაერია ხალხი და არცკი ყოფილა რაღაც ზედმეტი, როგორც გავიგე. მე თვითონაც ახლა გავიგე. გუშინ საღამოს დამირეკა სასწავლო ნაწილმა. არაფერი არ ვიცოდი მსგავსი. საღამოს რომ დამირეკა სასწავლო ნაწილმა, მერე ჩემს ერთ-ერთ მოსწავლეს, რომელიც არის, დავურეკე უბრალოდ და ვუთხარი, რა ხდებოდა, როგორ იყო და არაფერი, უბრალოდ სიტყვიერად ვილაპარაკეთ და ეგ იყო“.

სკოლებში არსებული ბულინგის პრობლემაზე განათლების სამინისტრომ პედაგოგებსა და ექსპერტებთან ერთად იმსჯელა

შეხვედრას 400-მდე პედაგოგი ესწრებოდა. სკოლებში უსაფრთხო გარემოს შესაქმნელად უკვე დაწყებულია მუშაობა სტრატეგიაზე. მანამდე გამოიკითხა სხვადასხვა სკოლის 30000-მდე მოსწავლე. ყველა თანხმდება, რომ პრობლემის მოგვარებას კომპლექსური მიდგომა სჭირდება და ეს სქემა მოსწავლის, მასწავლებლის, განათლების სამინისტროს, ოჯახისა და საზოგადოების თანამშრომლობას გულისხმობს. 

ჯეიმს ედიჰი: „ - ბრიტანეთის სკოლებში ბულინგის თემა და მასთან ბრძოლა ბოლო 10-15 წლის განმავლობაში ძალიან აქტუალური გახდა. ჩვენ მუდმივად ვმუშაობთ მოსწავლეებთან. ვცდილობთ, პირდაპირ მათგან გავიგოთ პრობლემის არსი, რის შემდეგაც ვეძებთ მოგვარების გზებს. აუცილებელია როგორც ჩაგრულის, ასევე მჩაგვრელის ფსიქოლოგიის შესწავლა, სწორი მიდგომები და კომპლექსური მუშაობა“. 

ზურაბ მხეიძე: „ - კანონები და აკრძალვები, ეს არის გარეთა რეგლამენტირება ადამიანისთვის და არავინ არ ფიქრობს შიდა კანონებზე და შიდა ღირებულებებზე, რომლებმაც ეს აგრესია, მომეტებული აგრესია უნდა შეაჩეროს. საქართველოში კიარა, ზოგადად, რა აყალიბებს ღირებულებებს, ეს არის ოჯახის ინსტიტუტი, ეს არის გარემო, ეს არის სასწავლებელი“. 

მარიამ ჯაში: „ - განათლების სამინისტრომ ჩაატარა ქვეყნის მასშტაბით 30000-ზე მეტი მოსწავლის და სკოლის ადმინისტრაციის ჩართულობით კვლევა, რომელიც სრულად ასახავს თავად მოზარდების შეხედულებას, რადგან, თუ ის მიდგომები, რომლებსაც ჩვენ შევიმუშავებთ არ იქნება მისაღები მოსწავლეებისთვის, ეს არ იქნება წარმატებული მცდელობა.“
ლია გიგაური: „ - თანატოლებს შორის ბულინგი და ძალადობა გამორიცხული არ არის არცერთ ინსტიტუციაში, სადაც ბევრი მოსწავლე ერთად იყრის თავს. შესაბამისად, განათლების და მეცნიერების სამინისტროს ამოცანაა, შექმნას ისეთი საგანმანათლებლო გარემო, სადაც მინიმუმამდეა რისკები დაყვანილი.“
გომბორზე მომხდარ ავარიას 4 ადამიანი ემსხვერპლა, მათ შორის - ერთი არასრულწლოვანია
გომბორზე მომხდარი საზარელი ავარიის დროს დაშავებულები თელავის საავადმყოფოში რჩებიან. კლინიკაში სულ 23 პაციენტი გადაიყვანეს, მათგან 12 ბავშვია. რამდენიმე დაშავებულის მდგომარეობა უმძიმესია, რის გამოც პაციენტების ნაწილი თბილისის სხვადასხვა კლინიკაში რეანომობილებით გადმოიყვანეს. დაშავებულების მოსანახულებლად ადგილზე ჩავიდნენ მთავრობისა და უმრავლესობის წევრები. მათ შორის  - ჯანდაცვისა და შს მინისტრი. ერთ-ერთი მშობლის განცხადებით, დილიდან ისინი სკოლასთან ელოდებოდნენ ერთ დიდ ავტობუსს, თუმცა სკოლასთან მივიდა ორი მიკროავტობუსი. გომბოტზე ავარიისას, მიკროავტობუსი ხევში გადავარდა.
განათლების მინისტრის მოადგილე, ლია გიგაური აცხადებს, რომ აუცილებელია, რაც შეიძლება, სწრაფად გამკაცრდეს ზომები იმ ავტოსატრანსპორტო საშუალებების შემოწმებაზე, რომელსაც გადაყავთ სკოლის მოსწავლეები.

დავით სერგეენკო: „ - თელავის კლინიკას მომართა 23-მა პაციენტმა. მათი უმეტესობა აგრძელებს მკურნალობას. 3 პაციენტი გადაყვანილია თბილისში, თუმცა, საბედნიეროდ, მათი მდგომარეობა მძიმე არ იყო. ეს უბრალოდ მათმა ახლობლებმა ამჯობინეს თვითონ. კრიტიკული მდგომარეობა არცერთთან არ არის, რომ ხელოვნურ სუნთქვაზე გადაყვანა დასჭირდეს. რეანიმაციაში იმყოფება 4 პაციენტი. 2-ს პლუს 2 ზოგადში და ნეირორეანიმაციაში. თუმცა ისინი იქ არიან მთვალყურეობისთვის. ეს მდგომარეობები გადაუდებელ მდგომარეობებს მიეკუთვნება და რა თქმა უნდა, საყოველთაო ჯანდაცვით ფინანსდება.“
მარიამ ჯაში: „ - მქონდა საშუალება, გავსაუბრებოდი მშობლებს. საკმაოდ რთული არის მათი ფსიქოლოგიური მდგომარეობა, მაგრამ პირველადი საუბრებით რაც ირკვევა, ჩვენ საქმე უნდა გვქონდეს უშუალოდ საგზაო უსაფრთხოების თემასთან და ასევე, ტექნიკური გამართვის საკითხებთან. რამდენადაც მშობლებმა ჩვენ გაგვიზიარეს, მათ ჰქონდათ შეთანხმება კონკრეტულ კომპანიასთან, კომპანიის სახელი, სამწუხაროდ, ჩემთვის არ არის ცნობილი და ეს გახდება ცნობილი, მე ვფიქრობ, მსვლელობის დროს, ისინი ელოდებოდნენ ავტობუსით მგზავრობას და დილით, პრაქტიკულად, მათ დახვდათ 2 მიკროავტობუსი. ამდენად, ამ კომპანიის მიმართ გაჩნდა გარკვეული კითხვები“.

მიხეილ ჩხენკელი: „ - ცალსახად გასამკაცრებელია სკოლის ექსკურსიებთან დაკავშირებული რეგულაციები, მაგ., ესკორტის თვალსაზრისით. ასევე, სპეციალური ნებართვის თვალსაზრისით, მძღოლებისთვის, რომლებიც განახორციელებენ ასეთ ექსკურსიებს. ამასთან დაკავშირებით, თბილისში დაბრუნებისთანავე შევხვდები შს-მინისტრს“. 

ლია გიგაური: „ - მკაცრი რეგულაციები უნდა იყოს, მძღოლებთან დაკავშირებით, რომ მათ დაიცვან მოძრაობის წესები. რაც შეეხება იმას, კონკრეტულად, რა მოხდა, ამას იცით, რომ უკვე პოლიცია იკვლევს და ჩვენ გვექნება, ალბათ, ის სურათი, რამ გამოიწვია ასეთი დიდი კატასტროფა.“
მარიამ ხელაშვილი: „ - ტორმუზს რომ აწვებოდა, ტორმუზი ჩავარდა, თუ გაფუჭდა, არ ვიცი, როგორ, მარა ვაიმე, დავიღუპეთო, რომ იყვირა მძღოლმა, ყველანი ავყვირდით. მერე სამი ბრუნი გააკეთა. პირველ ბრუნზე მე და დედაჩემი იქ ვიყავით, მე-2 ბრუნზე ფანჯრიდან გვისროლა, ფანჯრები სულ ჩაიმტვრა და მე-3 ბრუნიც გააკეთა, სამი მშობელი მოკვდა და 1 ბავშვი.“
მომხდართან დაკავშირებით, შსს-მ უკვე დაიწყო გამოძიება. სსკ-ის 276-ე მუხლით, რაც ავტოსატრანსპორტო საშუალების ექსპლუატაციისა და უსაფრთხოების ზომების დარღვევას გულისხმობს, რამაც გამოიწვია ორზე მეტი პირის სიცოცხლის მოსპობა. მომხდართან დაკავშირებით, უკვე გამოკითხეს სამართალდამცველებმა სამარშრუტო ტაქსის მძღოლი. 

ავარიის დროს დაშავებული რამდენიმე ადამიანი თბილისის საავადმყოფოებში გადაიყვანეს 

ავარიის დროს დაშვებული ერთ-ერთი ბავშვი თელავის რეფერალური საავადმყოფოდან თბილისში, იაშვილის კლინიკაში გადმოიყვანეს, ორი პაცინეტი ღუდუშაურის კლინიკაში მოათავსეს, ერთი კი ტრავმატოლოგიურ ჰოსპიტალში. ის ავარიის დროს დაღუპული ბავშვის დედაა. როგორც ექიმი ამბობს, მას აქვს დაზიანებები ხერხემალზე და ამდროისთვის არ არის საჭირო ქირურგიული ჩარევა. ერთ-ერთ არასრულწლოვანს მოათავსებენ იაშვილის კლინიკაში, ხოლო ორი მოზარდი მკურნალობას გააგრძელებს ღუდუშაურის საავადმყოფოში.

გუგა შალამბერიძე: „ - ჩვენთან გადმოყვანილი იქნა 1 პაციენტი აღნიშნული შემთხვევიდან, თელავის რეფერალური საავადმყოფოდან. მისი მდგომარეობა ამ ეტაპზე სტაბილურია, კონტაქტურია პაციენტი, ადეკვატური. აღენიშნება, ძირითადად, მარჯვენა ზედა კიდურის და ხერხემლის ტრავმა, ოღონდ დაზიანებები, რომლებიც, სავარაუდოდ, ოპერაციულ ჩარევას არ საჭიროებს. ჩვენთან გაუკეთდება დამატებითი კვლევები, დინამიკაში დაკვირვება და გაუგრძელდება მკურნალობა ჩვენს ჰოსპიტალში.“
მმართველი პარტიის დეპუტატი გია მიქელაძე  თანაგუნდელს, შოთა შალელაშვილს თაღლითური გზით დიდი ოდენობით ფულის მითვისებაში ადანაშაულებს („შაბათის კურიერი“)
სიუჟეტის მიხედვით,  თბილისის სააპელაციო სასამართლოს განჩინებით დგინდება, რომ შოთა შალელაშვილს პარლამენტში შესვლამდე ბიძინა ივანიშვილის „ქართუ ბანკში“ ანგარიშები დაუყადაღეს. მიზეზი დანაშაულებრივი გზით მოპოვებული თანხების გადამალვა იყო. ყადაღა ანგარიშებიდან მოხსნეს, ამის შემდეგ შალელაშვილი ქართული ოცნების სიაში ჩაწერეს და პარლამენტის წევრად აირჩიეს.  ხომ არ ჰქონდა ადგილი გარიგებას, როდესაც ფულის სანაცვლოდ დეპუტატმა იმუნიტეტი იყიდა.

გრიგოლ მიქელაძე: „ - აუცილებლად აღიძრება, ალბათ, საქმე. შესაბამისი ორგანოები მოიკვლევენ და დადებენ შესაბამის, სამართლიან, ობიექტურ სურათს“. 

სიუჟეტში აღნიშნულია, რომ „ ქართულ ოცნებაში ახალი დიდი არეულობა დაიწყო. ქართული ოცნების ერთი დეპუტატი მეორეს არალეგალური შემოსავლების მიღებასა და დიდი ფულის მიღებაში ადანაშაულებს. დეპუტატი გრიგოლ მიქელაძე პროკურატურას შოთა შალელაშვილის საქმიანობით დაინტერესებას სთხოვს. პარლამენტის წევრი ფიქრობს, რომ შალელაშვილის ფინანსური მაქინაციები იმდენად ღრმაა, რომ ის პარლამენტის დროებითმა საგამოძიებო კომისიამაც უნდა გამოიძიოს.“
გრიგოლ მიქელაძე: „ - გამოიძიონ, პარლამენტმაც შექმნას, თუ უნდათ, საგამოძიებო კომისია, ამ საკითხთან დაკავშირებით, ყველაფერს უნდა აეხადოს ფარდა.“
გრიგოლ მიქელაძე, პროკურატურას უახლოეს მომავალში მიმართავს, რომ დაიწყოს გამოძიება, რამდენად კეთილსინდისიერი გზით იშოვა ფული მისივე გუნდის წევრმა, შოთა შალელაშვილმა. შალელაშვილი საქართველოს პარლამენტის მილიონერი დეპუტატების რიცხვშია. მხოლოდ დეკლარაციაში წერია, რომ მას 10 მილიონ დოლარამდე ნაღდი ფული ქართუ ბანკში აქვს. მილიონებად არის შეფასებული მისი უძრავი ქონება და სხვა აქტივები. შალელაშვილი ფლობს ბინებს თბილისში, ქობულეთში, მოსკოვსა და ისრაელის ორ ქალაქში. მხოლოდ მოსკოვში მისი ბინის ღირებულება მილიონნახევარი დოლარია. 4 ფერწერულ ტილოში კი მას 3 მილიონი აქვს გადახდილი. გამოძიება შალელაშვილის შემოსავლებზე მანამდე დაიწყო, ვიდრე ის პარლამენტის წევრი გახდებოდა და სადეპუტატო იმუნიტეტს მოიპოვებდა. 2015 წელს დაყადაღებული იყო შალელაშვილის ანგარიშები ქართუ ბანკში.

შოთა შალელაშვილი: „ - ეს ყადაღა იყო აბსოლუტურად ინიცირებული ბანკიდან, აბსოლუტურად უსაფუძვლოდ, ტექნიკური შეცდომა იყო, რაც რამდენიმე დღეში აღმოიფხვრა. თანხები წავიდა ჩემი, კუთვნილი თანხები ჩემთან წავიდა, რა თქმა უნდა.“
ის, რასაც შოთა შალელაშვილი ტექნიკურ შეცდომას უწოდებს, ირკვევა, რომ სისხლის სამართლის საქმე იყო, რომელიც დანაშაულებრივი გზით მოპოვებულ ქონებას ეხებოდა. თბილისის სააპელაციო სასამართლოს განჩინებაში წერია, რომ 2015 წელს შალელაშვილს, ჯამში, 20 მილიონი დაუყადაღეს. საბანკო ანგარიშებზე წვდომა მილიონერს კი იმის გამო შეუზღუდეს, რომ გამოძიების პროცესში ქონება არ გადაემალა.

განჩინება: „2015 წლის 10 სექტემბერს საქართველოს მთავარი პროკურატური საგამოძიებო ნაწილის უკანონო შემოსავლის ლეგალიზაციაზე სისხლის სამართლებრივი დევნის სამმართველოს პროკურორმა გიორგი ჭანტურიძემ შუამდგომლობით მიმართა თბილისის საქალაქო სასამართლოს იმ მიზნით, რომ ადგილი არ ჰქონდეს დანაშაულებრივი გზით მოპოვებული თანხების გადამალვას და აცილებულ იქნას თავიდან უკანონო შემოსავლების ლეგალიზაციის სახით მძიმე დანაშაულის ჩადენა, მოითხოვა ყადაღის დადება. სასამართლოს განჩინებით პროკურორის შუამდგომლობა დაკმაყოფილდა და ყადაღა დაედო საბანკო ანგარიშებს ქართუ ბანკში.“
სიუჟეტის მიხედვით,  „ყადაღის მოხსნასა და ბიძინა ივანიშვილთან დაახლოებული პირისთვის ფულის უკან დაბრუნების საქმეში მთელი სახელმწიფო მანქანა იყო ჩართული. მაშინდელ პროკურორთან ოცნების გავლენიანი პირები ანგარიშების შეზღუდვებისგან განთავისუფლების მოთხოვნით დადიოდნენ. ამ ამბავს თავად ქართული ოცნების დეპუტატიც ადასტურებს“. 

გრიგოლ მიქელაძე: „ - მივყევი აჩიკო კბილაშვილთან და აჩიკოს ვუთხარი, ეს არის ჩემი ოჯახის უახლოესი და დიახ, ვადასტურებ, რომ ეს არის ჩემი პარტნიორი. უკვე გასული იყო, მაგრამ ხომ იცით, როგორ არის. მე ვარ გარანტი ამ კაცის და თუ არის იურიდიულად რამე, სამართლებრივად, მე მაქვს ფული დაბრუნებული, იმ ნაწილში, იმ 20 მილიონში ჩემი არის ის თანხა, რაც დავასახელე.”
გია მიქელაძე, ამტკიცებს, რომ შოთა შალელაშვილის მაქინაციების მსხვერპლი თავადაც გახდა. მიქელაძემ ისნის სავაჭრო ცენტრში ფულის ჩადება შალელაშვილს კომპანიის გასაძლიერებლად შესთავაზა. გარიგების შემდეგ შალელაშვილმა წილიდან გასვლა და ჩადებული თანხის უკან დაბრუნებაც გადაწყვიტა. მიქელაძე ამბობს, რომ ამით ბიზნესი სერიოზულად დაზარალდა. მოგვიანებით, წაღებული თანხა შოთა შალელაშვილმა უკან დააბრუნა. ახლა კი კომპანია ისნის სავაჭრო ცენტრის ადვოკატები სწავლობენ მილიონობით უკან დაბრუნებული თანხის კანონიერებას. 

გრიგოლ მიქელაძე: „ - როდესაც მაგან ვადაზე ადრე დატოვა კომპანია, ეს კომპანია, ფაქტიურად, დაინგრა, 300-მდე ადამიანი დარჩა უმუშევარი და ამან გამოიწვია ძალიან დიდი გაუგებრობები და ეხლა თვითონ იურისტები სწავლობენ და აინტერესებთ, რომ ეს ფული, რომ მოიტანა, მაგისი იყო თუ შვილის კომპანიიდან იყო და მაგან ხომ არ წაიღო.“
ბრალდებებს დეპუტატმა შალელაშვილმა არ უპასუხა. ქართული ოცნების დეპუტატის ფინანსურ მაქინაციებს სწავლობს ოპოზიციაც. ლევან ბეჟაშვილი ამბობს, რომ საეჭვოა ყადაღა, რომელიც დეპუტატის მანდატის მიღებამდე შალელაშვილის ანგარიშებს პროკურატურამ დაადო და შემდეგ მოხსნა. ოპოზიციას აინტერესებს, სად წავიდა ფული და ხომ არ გადაიხადა ყადაღის მოხსნის სანაცვლოდ ქრთამი შალელაშვილმა?

ლევან ბეჟაშვილი: „ - საერთო თანხის მოცულობა, დაახლოებით, 150 მილიონ დოლარზე მეტს აღემატებოდა, ესეც საკმაოდ საეჭვო გარემოება არის, ანუ რა ხდებოდა მანამდე, სანამ ფედერალური სამსახურები მოახდენდნენ ბრალდების წაყენებას, ხდებოდა თუ არა განგრძობითი პერიოდის განმავლობაში ამ ფირმების მიერ ფულის გათეთრების მიზნით, თანხების აკუმულირება და ტრანზაქცია ბანკი ქართუს მეშვეობით, საკმაოდ საეჭვო გარემოება არის. გარდა ამისა, როდესაც ეს მძიმე ბრალდება იქნა წარდგენილი და ანგარიშებზე ყადაღა იქნა დადებული, რა მოხდა, გამოძიება რა მიმართულებით წარიმართა. გამოძიებამ დაადგინა, რომ ეს ქონება მართლა კანონიერი გზით იქნა მოპოვებული? მაშინ, ამ შემთხვევაში, კიდევ სხვა კითხვები წარმოიშობა, საიდან იქნა ეს გარემოებები დადგენილი, რომ კანონიერია ქონება.“
უკვე ორი წელია აშშ-ში სისხლის სამართლის საქმეა აღძრული შალელაშვილის შვილზეც. გამოძიებამ კიბერთავდასხმის შედეგად გარი შალელაშვილს ნახევარი მილიარდის მითვისებაში დასდო ბრალი. საქმის მასალებით, შალელაშვილის შვილმა რუსი ჰაკერების დახმარებით ამერიკული ბანკების ანგარიშებიდან დიდი ოდენობით თანხა მოიპარა. ამ ფაქტს თავად შალელაშვილი ადასტურებს. 

შოთა შალელაშვილი: „ - ის მართლაც იყო ეჭვმიტანილი აშშ-ში კიბერთავდასხმაში. იგი არ იმყოფება წინასწარ პატიმრობაში და ველით სასამართლოს გადაწყვეტილებას. ყველა ჩვენი მონაცემებით, ვფიქრობთ, რომ ის იქნება გამართლებული“.

შოთა შალელაშვილის შვილი ამერიკული სასამართლოს გადაწყვეტილების მოლოდინშია, ის ახლა სათვალთვალო სამაჯურის მეშვეობით გადაადგილდება და ამერიკული სასამართლოს განაჩენს ელოდება.
საქართველომ, მოლდოვამ და უკრაინამ საპარლამენტთაშორისო ასამბლეა დააფუძნეს
ასამბლეის შექმნის შესახებ განცხადებას დღეს ხელი საქართველოს პარლამენტის თავმჯდომარემ, უკრაინის რადას თავმჯდომარემ, ანდრეი პარობიმ და მოლდოვას რესპუბლიკის პარლამენტის თავმჯდომარემ, ადრიან კანდუმ, მოაწერეს. ხელმოწერილი დოკუმენტით, ქვეყნები საქართველოს, მოლდოვასა და უკრაინის დამოუკიდებლობის, სუვერენიტეტისა და ტერიტორიული მთლიანობისადმი ურყევ და თანმიმდევრულ მხარდაჭერას ადასტურებენ. საპარლამენტო ასამბლეა ქვეყნებს შორის თანამშრომლობის და დიალოგის კიდევ უფრო გაღრმავებას საპარლამეტთაშორისო ურთიერთობების გაძლიერებას და სამმხრივ ინტერესებში შემავალი საკითხების განხილვას ისახავს მიზნად.
ირაკლი კობახიძე: „ - ჩვენ, სამ ქვეყანას, გვაქვს როგორც საერთო მიზნები, რაც დაკავშირებულია, განსაკუთრებით, დასავლურ ინტეგრაციასთან, ასევე საერთო გამოწვევები და ჩვენი საერთო ეროვნული გამოწვევა ტერიტორიული მთლიანობის პრობლემაა. სამივე ქვეყანას აქვს ოკუპირებული ტერიტორიები, ტერიტორიული მთლიანობის პრობლემა და ამ კუთხით, ძალიან მნიშვნელოვანია ჩვენი თანამშრომლობა. ძალიან მნიშვნელოვანია, ერთობლივად მივიღოთ ზომები, რათა შევაჩეროთ რუსული აგრესია და ეს იქნება, რა თქმა უნდა, საპარლამენტო ასამბლეის განხილვის ერთ-ერთი უმთავრესი საგანი. არის საერთო მიზნები, საერთო გამოწვევები და ამ ყველაფერთან დაკავშირებით, ჩვენ ვიმსჯელებთ ერთობლივად ჩვენს უკრაინელ და მოლდოველ მეგობრებთან და დარმწმუნებული ვარ, რომ თანამშრომლობის ეს ფორმატი იქნება ძალიან წარმატებული.“
არჩილ თალაკვაძე: „ - იყო საუბარი საქართველოს მიერ განხორციელებულ რეფორმებზე, უსაფრთხოებაზე, საქართველოსთან საიმედო პარტნიორობაზე, რომელიც აქვს თანამეგობრობას ჩვენთან და ვფიქრობ, მიუხედავად ჰიბრიდული საფრთხეებისა, ტერიტორიული ოკუპაციისა და იმ გამოწვევებისა და რაც ჩვენი ქვეყნის წინაშე არსებობს, დღეს კიევის კონფერენციაზე კიდევ ერთხელ გამოჩნდა, რომ საქართველო არის ერთ-ერთი ყველაზე საიმედო პარტნიორი და პროგრესული მონაწილე ამ პროცესში.“
კახაბერ კუჭავა: „ - საინტერესო პანელური განხილვები გვქონდა. აქ ხაზი გავუსვით იმას, თუ რამხელა მიღწევები აქვს საქართველოს და ნამდვილად ყველა აღნიშნავს, ერთ-ერთი მოწინავეა ამ კუთხით, განვლილი გზით, ასოცირების ხელშეკრულებით და ასოცირების დღისწესრიგით, რაც ჩვენ ვალდებულება გვაქვს აღებული და ვასრულებთ. განსაკუთრებული ყურადღებით იქნა ყურადღება გამახვილებული ელექტრონულ სისტემაზე, რომელიც ახლახან დაინერგა და რომელიც საშუალებას აძლევს თითოეულ მოქალაქეს, საზოგადოების წარმომადგენელს, არამხოლოდ ჩაერთოდ ამ პროცესში და აკონტროლოს ეს, არამედ თვითონაც იყოს ერთ-ერთი, ვინც თავისი შეთავაზებებით მონაწილეობას მიიღებს 2018-19-20 წლების დაგეგმვაში.“
ანდრიან კანდუ: „ - ბოლო ამ ერთი წლის განმავლობას 8-ზე მეტი ე.წ. რუსი დიპლომატი გააძევა ქვეყნიდან. უნდა ითქვას, რომ ჩვენ სადაზვერვო სამსახური საკმადო ძველმოდურია, უკრაინის შემთხვევაში კი ჩვენ ვნახეთ აგრესის წინააღმდეგ მიმართული ახალი ტიპის სისტემა, სწორედ ამიტომ მიმაჩნია მნიშვნელოვნად ჩვენ სამ ქვეყანას შორის მუდმივი თანაშრომლობა და გამოცდილების გაზიარება“.  

რებეკა ჰარმსი: „ - 2004 წელს ევროკავშირის გაფართოების შემდეგ ნათელი გახდა სხვაობები გაერთიანების წევრი აღმოსავლეთისა და დასავლეთის ქვეყნებს შორის. ვფიქრობ, ევროკავშირს ახლა სტაბილიზაცია სჭირდება, ვიდრე სამომავლო გაფართოვებას შევძლებდეთ. თუმცა, თუ ასოცირებული წევრები განაგრძობენ ასოცირების შეთანხმების იმპლემენტაციასა და ევროკავშირთან დაახლოებას, ვერავინ შეძლებს, კარი მიუხუროს ამ ქვეყნებს“.
სპეციალური ოპერაციების ძალების უწყებათაშორისი სწავლება დასრულებულია
ერთობლივ წვრთნებში საქართველოს შეიარაღებული ძალების სპეციალური ოპერაციების სპეცდანიშნულების და რეინჯერთა ბატალიონები, ასევე, სუს-ის კონტრტერორისტული ცენტრის სპეცრაზმი მონაწილეობდა. ქართული ქვედანაყოფების მომზადება ევროპაში აშშ-ს სპეცდანიშნულების ინსტრუქტორების მონაწილეობით მოხდა. სპეციალური ოპერაციების ძალებმა, რეინჯერებმა, კონტრტერორისტული ცენტრის სპეცრაზმა და აშშ-ს წარმომადგენლებმა ობიექტების ერთობლივი შტურმი ავიაციის დახმარებით დაიწყეს, რაც პირობითი მოწინააღმდეგის განადგურებით და მძევლის გათავისუფლებით დასრულდა.

თეიმურაზ ყლატეიშვილი: „ - დასრულდა 4-დღიანი სწავლება, რომელიც იყო უწყებათაშორის. ამ სწავლებაში მონაწილეობას იღებდა როგორც სპეცოპერაციების ძალები, ასევე, სუს-ი, რეინჯერთან ბატალიონი და ჩვენი პარტნიორი ქვეყანა ამერიკიდან მონაწილეობდა ერთი ჯგუფი“.

ელიზაბეთ რუდი: „ - ეს სწავლება ქართველი, ამერიკელი და პოლონელი სპეციალური ოპერაციების ძალების წარმომადგენელთა შესანიშნავი და ნაყოფიერი თანამშრომლობის მაგალითია. დღეს რაც ჩვენ ვიხილეთ, ეს არის რამდენიმედღიანი მომზადები ბოლო აქტივობა, სადაც 3 სხვადასხვა სახეობის სპეციალური დანიშნულების დანაყოფი მონაწილეობდა სხვადასხვა სტრუქტურებიდან. მათ ამერიკელ და პოლონელ პარტნიორებთან ერთად ერთობლივად დაგეგმეს და აღასრულეს საბრძოლო ამოცანა, რომელიც საქართველოს ტერიტორიის დაცვას გულისხმობს“.

აზერბაიჯანელი ბიზნესმენი, რომელიც თურქეთიდან ტანსაცმლისა და ტექსტილის ექსპორტს ახდენს, ამბობს, რომ საბაჟოზე საქართველოში მას ფულს სძალავენ („შაბათის კურიერი“)
ბიზნესმენი ელჩინ ჯარჩიევი ამბობს, რომ  ერთი მანქანა ტვირთის გატარებაში 800$-ს იხდის. ბიზნესმენი სამართლებრივ დავასაც აპირებს. ერთხელ მან გადაწყვიტა, რომ არ გადაეხადა ქრთამი, 800$ და მოვლენები განვითარდა ისე, როგორც მას აფრთხილებდნენ. სარფის საბაჟოდან შემოსული მისი სატვირთო მანქანა საქართველოდან უბრალოდ არ გაუშვეს. ქართველმა მებაჟეებმა ის გადაიყვანეს ე.წ. წითელ ზონაში, მას საწყობში გადმოუყარეს მთელი ტვირთი, რომლითაც ქონდა დატვირთული ეს მანქანა, დანიშნეს გარკვეული ექსპერტიზები. გარდა იმისა, რომ მას უჩერებენ ტვირთს, მომარაგება ვერ ხდება, მას დაუნიშნეს ექსპერტიზები, რაც, ასევე, თანხა ჯდება, გარდა ამისა, საწყობში გაჩერებული ტრაილერი თითოეული ღამე, ასევე, თანხა ჯდება და საბოლოო ჯამში, გამოვიდა ისე, რომ მას გაცილებით მეტი დაუჯდა ეს  დასჯა იმის გამო, რომ მან 800$ არ გადაიხადა, დაუჯდა 800$-ზე გაცილებით მეტი. დაახლოებით, 2-3 000 დაჯდა, როგორც, თვითონ  ამბობს. ამის შემდეგ მას უკვე მსგავსი ექსპერიმენტი აღარ ჩაუტარებია და ის უბრალოდ იხდის 800$-ს ყოველ ჯერზე.

ელჩინ ჯარჩიევს ამტკიცებს, რომ ბოლო სამი წელია, ქართველი მებაჟეები ქრთამს სთხოვენ იმისთვის, რომ ტვირთები უპრობლემოდ გაატარონ. შუამავლის საშუალებით ის ერთ მანქანაზე 800$-ს იხდის.

ელჩინ ჯარჩიევი: „ - თუ წითელ ზონაში, 2-3 ათასს ითხოვენ. ყოველ მანქანაზე ვიხდი უკვე სამი წელია. თითქმი ყოველდღე მომაქვს პროდუქცია თუქეთიდან აზერბაიჯანში... ყველამ საქართველოში იცის, მებაჟე იციან, ვის ვუხდი. თქვენ უნდა ნახოთ, რატომ ხდება ტრანზიტული მანქანა წითელ ზონაში წითელი ხიდიდან და ლაგოდეხიდან. უკან აბრუნებენ და მერე უშვებენ.“
ბიზნესმენი დარწმუნებულია, რომ მებაჟეებთან, რადგან იყო შემთხვევები, როდესაც ექსპერიმენტი ჩაატარა, ქრთამი შუამავალს არ მისცა და შესაბამისად, მისი ტვირთი ტერმინალში გააჩერეს და პრობლემები შეუქმნეს. მას შემდეგ კი, რაც თანხის გადახდა განაახლა დატვირთული მანქანები საზღვარზე უპრობლემოდ გადავიდნენ.

ფინანსთა მინისტრის მოადგილემ, გიორგი კაკაურიძემ განაცხადა, რომ საბაჟოს თემა მას არ ეხება. „კურიერის“ ხაზგასმით, „უწყებაში არსებულ შესაძლო კორუფციასა და ქრთამის ბრალდებებზე გიორგი კაკაურიძემ პასუხის გაცემა საერთოდ არ მოინდომა. ბრალდებებს უარყოფს შემოსავლების სამსახურის ხელმძღვანელი. გიორგი თაბუაშვილი ადასტურებს, რომ სატვირთო მანქანების შემოწმება ხშირად ხდება, მათ შორის, ტრანზიტულისაც, მაგრამ ამბობს, რომ ეს მხოლოდ უსაფრთხოებიდან გამომდინარე მიღებული ზომებია. რაც შეეხება აზერბაიჯანელი ბიზნესმენის მიერ გაკეთებულ განცხადებას, თაბუაშვილი მას შესაბამის სამსახურში საჩივრის დაწერას ურჩევს“.

გიორგი თაბუაშვილი: „ - იმის მიუხედავად, ეს იმპორტია, ექსპორტია, ტრანზიტია თუ სხვა რეჟიმია, საბაჟო ორგანოს აქვს მკაცრად განსაზღვრული ფუნქცია და პასუხისმგებლობა, განახორციელოს კონტროლი. ძალიან ხშირად, მათ შორის, სატრანზიტო ტვირთების მოძრაობის დროსაც, ხშირად არის შემთხვევები არასწორი დეკლარირების, ნარკოტიკული საშუალებების, აკრძალული და ცეცხლსასროლი იარაღის და აკრძალული ტვირთების მოძრაობის. ამ პასუხისმგებლობაზე ჩვენ უარს ვერ ვიტყვით და შესაბამის კონტროლს აუცილებლად განვახორციელებთ.

"შეაჩერე კორუფციის" დამფუძნებელი, ვატო გელაშვილი, დარწმუნებულია, რომ არსებული კორუფციის შესახებ უწყების მაღალი თანამდებობის პირებიც საქმის კურსში არიან. 

ვატო გელაშვილი: „ - ეს არ არის მარტო ვიღაცის გაკეთებული. ამაში მთელი სახელმწიფო ინსტიტუტები იქნებიან ჩართულები, რადგან ეს ესე არ გამოვა და ეს ესე არ გაკეთდება, რომ ვიღაცამ, ცალკეულმა ადამიანმა რაღაც ფული აიღოს და საქმის კურსში არ იყოს სახელმწიფო უწყებები. ვერ გაივლის საბაჟო ზონას დოკუმენტაციის გარეშე, ვერ გადაკვეთავს და ვერც აქედან ვერ გავა, თუ მას რაღაც ის არ შეუქმნეს“. 

საბაჟოებზე კორუფციული გარიგებების შესახებ ინფორმაცია აქვს ოპოზიციას. ნაციონალურ მოძრაობაში იმავე სქემას ყვებიან, რაც აზერბაიჯანელმა ბიზნესმენმა გაამხილა. 

დავით კირკიტაძე: „ - თუ თავიდან იყო განცდა იმის, რომ ეს იყო ერთგვარად გარკვეული არეულობის შედეგი ან სტრუქტურაში ადამიანების შეცვლის, დღეს დადასტურებულად შეგვიძლია, ვთქვათ, რომ დღეს არის უდიდესი პრობლემა კორუფციის. იქედან გამომდინარე, რომ პირველ ეტაპზე ამ სტრუქტურაში გაჩნდნენ გარკვეული შუამავლები, რომლებიც თითქოს პრობლემის მოგვრების, გადაჭრის დაჩქარებისთვის იღებდნენ გარკვეულ თანხას, ახლა ასე აღარ არის. უმაღლესი ეშელონებიდან დაწყებული საბაჟო სტრუქტურის, დამთავრებული შუა რგოლით, ყველა გადასულია იმაზე, რომ იმპორტიორს, ტრანზიტზე ვინც მუშაობს, იმათ შეუქმნან პრობლემები და შემდეგ გამოსძალონ თანხა“. 

არასამთავრობო ორგანიზაციები და ოპოზიცია დარწმუნებულები არიან, რომ კორუფციის დაბრუნება საბაჟოებზე პრობლემას ქვეყნის იმიჯის გარდა, ეკონომიკასაც  შეუქმნის, შემცირდება იმ ბიზნესმენთა რაოდენობა, რომლებსაც საქართველოსთან საქმიანი რაოდენობა აქვთ. შესაძლოა, ქვეყანამ სატრანზიტო ფუნქციაც დაკარგოს.

სენაკში ოპოზიცია სუს-ს ფარულ თვალთვალსა და მოსმენაში ადანაშაულებს

სენაკში ოპოზიციის ოფისზე ფარული მოსმენა და თვალთვალი განხორციელდა. ოფისში თბილისში 10 ივნისს დაგეგმილ საპროტესტო აქციაზე "ნუ მომკლავ“  წამსვლელი მოქალაქეები იკრიბებოდნენ, რა დროსაც უნდა დაესახათ გეგმა, თუ ვინ და რა მიმართულებით მოახერხებდა გადაადგილებას დედაქალაქის მიმართულებით. ამ დროს შეკრებილმა აქტივისტებმა აღმოაჩინეს, რომ ისინი იყვნენ სუს-ის აგენტის მხრიდან ფარული თვალთვალისა და მიყურადების ობიექტი. მამაკაცი, რომელსაც ჰქონდა მოსასმენი ვიდეო და აუდიოაპარატურა, თავად შეკრებილებმა დააკავეს. ის ცდილობდა, კამერებს მისი სახე არ დაეფიქსირებინათ. ამის შემდეგ შემთხვევის ადგილზე საპატრულო პოლიცია გამოიძახეს. თუმცა კითხვებს სამართალდამცველები გაექცნენ, დაშავებულია რუსთავი-2-ის ჟურნალისტი.

მომხდარზე სასაუბროდ „კურიერმა“ სტუდიაში ნიკა მელია მიიწვია:
ნიკა მელია:  - დასამტკიცებელიც არაფერი არ არის. თავად პიროვნების სახელი და გვარი არის ცნობილი. არსებობს ძალიან ვრცელი მასალა, სადაც ეს ბატონი საუბრობს და ხვეწნა-მუდარით ესაუბრება ოპოზიციის წარმომადგენლებს, რომ არ მოიყვანონ ტელევიზია და დებს პირობას, რომ მომდევნო დღეს, ანუ ხვალ დილით ის დაწერს თავად განცხადებას და წამოვა...

· ანუ ის აღიარებს, რომ არის სუს-ის აგენტი?
ნიკა მელია: „- რა თქმა უნდა, სახელი-გვარი ცნობილია“
· რას აკეთებდა და სად ცდილობდა მოსასმენი აპარატურის დამონტაჟებას?
ნიკა მელია: - პოლიტიკური გაერთიანების ოფისში სენაკში მიმდინარეობდა სამუშაო თათბირი, რა დროსაც შეამჩნიეს, რომ მოპირდაპირე საცხოვრებელ სახლში, ანუ ქუჩის გაღმა, იმყოფებოდა ადამიანი, რომელიც ახორციელებდა უკანონო თვალთვალს, მთელი აღჭურვილობა ჰქონდა, ტექნიკური, მას თან და ძალიან საგულისხმო და მნიშვნელოვანია, რომ იმ სახლში, სადაც ეს ბატონი, სუს-ის თანამშრომელი შეიჭრა, ის სახლი იყო ჩაკეტილი და დაკეტილი და სახლი მეპატრონეები დღეს, ჩვენ ვიდრე ეხლა ვსაუბრობთ, არიან თბილისში.

· ანუ პირველი, ხდებოდა უკანონო მოსმენა და თვალთვალი ოპოზიციის შეკრების და მეორე, იყო სხვის კერძო საკუთრებაში შეჭრა?
ნიკა მელია:  - არ ვიცი, თქვენი ან კიდე თუ დარჩა მოსახლეობის ნაწილი, რომელსაც ეს ყველაფერი უკვირს. ხალხნო, სადაც შვილმოკლულ მამას, ბატონ სარალიძეს და შვილმოკლულ მამას, ბატონ მაჩალიკაშვილს, უთვალთვალებდნენ და ამაზე სუბარი ჩვენ მათი მხრიდან არაერთხელ მოგვისმენია, სუს-ის თანამშრომლები უთვალთვალებენ, რატომ გვიკვირს, რომ შვილმოკლული მამების მხარდასაჭერ საპროტესტო აქციაზე მომავალ მოქალაქეებს უთვალთავლებდნენ? არ მაქვს საუბარი, რომ პოლიტიკური პარტიის ლიდერებს.
· რაზე იყო შეხვედრაზე საუბარი,  რატომ იყო ეს ინფორმაცია მნიშვნელოვანი სუს-ისთვის?
ნიკა მელია:  - ჩვეულებრივი საორგანიზაციო საკითხებზე მიმდინარეობდა მსჯელობა და დარწმუნებული ვარ, ყველა ქალაქში და ყველა დაბაში მიმდინარეობს იგივე პროცესები. დიახაც, შემთხვევით არ დაუნიშნავს ბატონ ივანიშვილს საკუთარი პირადი დაცვის უფროსი სუს-ის ხელმძღვანელად. ეს ხელისუფლება დგას, დიახაც, სუს-ზე, ეს ხელისუფლება არ დგას ეკონომიკაზე, სოფლის მეურნეობაზე და ჯანდაცვაზე, ეს ხელისუფლება დგას თავიდან ბოლომდე ხელისუფლების შენარჩუნებისთვის და ამისთვის აკეთებს ყველაფერს და ხვალ, რა თქმა უნდა, ყველა იმ ადამიანს, ვისაც გააჩნია პროტესტი ამ უსამართლო სისტემის მიმართ, უნდა გამოვიდეს და უთხრას არა არსებულ უსამართლო სისტემას. ვისაც აწყობს ეს უსამართლო სისტემა და ეს მხოლოდ და მხოლოდ ანგარებითი ურთიერთობის დამყარების შემდეგ აწყობთ მოქალაქეებს. არიან მოქალაქეთა ნაწილი, დასაქმებული ქართულ ოცნებაში, რომელსაც ხვალ მოაწყობს, მისი შვილი მოეწყობა, ტენდერს მოაგებინებენ და ა.შ. მაგრამ, თუ ჩვენ გვინდა, რომ შვილმოკლული მამებმა იპოვონ სამართალი, ყველანი უნდა გამოვიდეთ თბილისიდან, სენაკიდან და ზუგდიდიდანაც. დანარჩენი იქ, ადგილზე საზოგადოება ისაუბრებს.
ვადაგადაცილებულ სესხებზე ჯარიმების დაწესების წესი იცვლება
ბანკებს და საფინანსო ორგანიზაციებს ჯარიმების ლიმიტი უწესდებათ. ამ გზით ფინანსთა სამინისტრო საურავებისა და საჯარიმო სასამართლო სისტემის შეცვლას ცდილობს.

სასესხო ხელშეკრულების პირობების დარღვევისას დღეს მოქმედი მიდგომა იმდენად მკაცრია, რომ მოქალაქე კიდევ უფრო გადახდისუუნარო ხდება. ვითარების შესაცვლელად, სამოქალაქო კოდექსში ცვლილება შედის, რომელმაც ხელშეკრულების დამრღვევ მსესხებელს, დარჩენილი სესხის დაფარვა უნდა გაუადვილოს.

მერაბ ჯანიაშვილი: „ - დღევანდელი ასე ვთქვათ, საჯარიმო სისტემა იმაზე უფროა ორიენტირებული, რომ კლიენტმა სესხის დაგვიანების შემთხვევაში კიდევ უფრო ვერ გადაიხადოს და გადახდის უნარო გახდეს, ვიდრე ვთქვათ, მას რაღაც სტიმული გაუჩნდეს,  რომ ყოველთვიური შენატანი გააკეთოს“.

ფინანსთა სამინისტროს მიერ მომზადებული კანონპროექტით ვადაგადაცილებულ სესხებზე ჯარიმებს ოდენობა მცირდება. სესხის  ხელშეკრულების ნებიმისეირ პირობის  დარღევის გამო მსესხელბლისთვის ხელშეკრულებით გათვალისწინებული სანქცია თითოეულ დღეზე სესხის ნარჩენ ძირითად თანხის 0.27% არ უნდა აღემატებოდეს. ამასთან, ცვლილებების თანახმად მსესხებლისთივის დასაკისრებელი ჯარიმები დაანგარიშდება სესხის დარჩენილი თანხიდან და ვადაგადაცილების ხანგრძლივობის მიუხედავად არ გადააჭარბებს მიმდინარე თანხის 1.5-მაგ ოდენობას.

ლაშა გზირიშვილი: „ - საკმაოდ წინგადადგმული ნაბიჯია მომხარებლის თვალსაზრისით, როდესაც ეს ოდენობა კიდევ უფრო მცირდება და 41%-ის მაგივრად 0,27% იქნება და ასევე განისაზღვრა მაქსიმალური თანხა რაც შეიძლება, რომ  მომხმარებელს დაეკისროს ჯარიმების სახით.“ 

გიორგი  კეპულაძე: „ - ეს ძირითადად ალბათ კეთდება უფრო იმ ფინანსური ინსტიტუტებისთვის, რომლებიც სწორედ ჯარიმებთ ახდევინებდნენ მომხმარებლებს გაცილებით მეტს, ვიდრე მათ ნასესხები ჰქონდათ. პრებლემები შეექმნებათ ონლაინ სესხის კომპანიებს, მიკროსაფინანსო  ორგანიზაციებს და ასევე, როგორც ჩანს,  კერძო მევახშეებს.“

ფინანსთა სამინისტროს მიერ მომზადებული კანონპროექტი პარლამენტში უკვე ინიცირებულია.  საფინანსო სექტორისთვის ახლაი წესები სავარაუდოდ 1-ლი ივლისიდან ამოქმედდება. 

ნიუ-ჯერსიში ავტოსაგზაო შემთხვევისას საქართველოს 2 მოქალაქე დაიღუპა
ადგილობრივი მედიის ცნობით, სატვირთო ავტომობილი გზის პირას გადაბრუნდა. მანქანაში მყოფი მესამე ქართველი შემთხვევას გადაურჩა. მომხდარის ოფიციალური ვერსია ჯერ უცნობია. საქართველოს საკონსულო ავარიის შესახებ საქმის კურსშია. დიპლომატიური მისია გარდაცვლილთა ოჯახებს ცხედრების აშშ-დან გადმოსვენებაში დაეხმარება.
[image: image1][image: image2][image: image3][image: image4][image: image5][image: image6][image: image7][image: image8][image: image9][image: image10][image: image11][image: image12][image: image13][image: image14][image: image15][image: image16][image: image17][image: image18][image: image19][image: image20][image: image21][image: image22][image: image23][image: image24][image: image25][image: image26][image: image27][image: image28][image: image29][image: image30]
56

